ПРЕДЛОГ НА ЗАКОН

ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ШУМИТЕ

ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ:

I.1. Во последната декада Република Македонија се соочува со обемни шумски пожари кои рапидно се ширеа и кои нанесоа сериозна штета на шумите и другата вегетација на површина над 50 000 хектари. Штетите во шумите погодени од пожар како и на трошоците за справување со пожарите веќе надминаа суми од десетици милиони евра. Сите овие шумски пожари беа резултат на човечки активности, т.е. палење во земјоделството, невнимателно ракување со оган во шума и во определени случаи и намерно подметнување на пожар. Екстремно сувото време, со високи температури и чести ветрови кои преовладуваше во целата сезона на пожари дополнително придонесе кон ваквите екстремни шумски пожари и значително го оневозможуваше нивното гаснење.

Штетата која ја нанесуваат шумските пожари (пожарите на отворен простор) на животната средина не се изразува само како економска загуба. Шумските пожари исто така ги оштетуваат разните хабитати, преку ерозија и оштетување на почвата, изобличување на температурата на еко-системот и балансот на влага, предизвикува промени на основните видови на дрвја, на составот на флората и на фитоценозата. Притоа, шумските пожари исто така го менуваат и карактерот на протокот на води, ги влошуваат санитарните услови на соседните области кои не биле зафатени со пожар и водат кон ненадејно намалување на капацитетот на природата за абсорбирање на CO2..
Владата, преку Секторот за шумарство и ловство при Министерството за земјоделство, шумарство и водостопанство, прави напори да ја надмине ваквата ситуација. Овие напори се наведени во акциониот план на Стратегијата за одржлив развој на шумарството во Република Македонија. Притоа, Владата алоцира и одредени средства преку регуларна програма за санирање на последиците од шумски пожари. Сепак, големината и сериозноста на проблемот бара преземање на итна акција и ефективно решавање на проблемот.

Влијанието на предлог законот е во согласност со целите не националните Милениумски развојни цели 7: да се интегрираат принципите за одржлив развој во националните политики и програми и да се спречат загубите на ресурсите на животната средина. Системот за национална подготвеност за спречување на пожари кој ќе се развие по донеување на овој закон ќе се заснова на принципите за оддржливост и ќе спречи понатамошни загуби на ресурсите на животната средина, воглавно шуми. Подготвеноста за справување со шумски пожари на Република Македонија се смета за приоритет во Стратегијата за одржлив развој во Република Македонија. Ваквата активност е доследна со Третата заложба на Светскиот самит за акционен план за храна како и Милениумската развојна цел 7: Одржливост на животната средина. Овој закон исто така се вклопува и во националните приоритети за развој наведени во Рамката за помош на развојот на Обединетите Нации (УНДАФ) изработена од државниот тим на РМ во ОН за периодот 2005-2009. УНДАФ идентификува еден од приоритетите како зајакнување на „ефективно и праведно управување со природните ресурси и заштита на животната средина засновано на принципите за одржлив развој“.

Предлог законот има за цел зајакнување на националниот капацитет за ефективна итна превенција од пожари и справување со шумските пожари што ќе има значајно влијание за локалните заедници и економијата на државата. 

Изработка на законското решение во делот на пожарите е произлезено од две иницијативи.

Првата и главна иицијатива е Проектот насловен „Зајакнување на националната подготвеност за шумски пожари“, финансиран од Организацијата за Храна и Земјоделство при Обединетите Нации (ФАО ОН) а имплементиран од Министерството за земјоделство, шумарство и водостопанство, каде низ процесот на негово имплементирање се вклучени сите засегнати страни поврзани со пожарите на отворен простор.

Проектот има за цел зајакнување на националниот капацитет за ефективна итна превенција од пожари и справување со шумските пожари што ќе има значајно влијание за локалните заедници и економијата на државата. Исто така има за цел изградба на целокупната инфраструктура за координирање на стратегиите за управување со пожар во рамките на тековните структури за справување со шумски пожари (преку План за управување со пожари), кое ќе резултира во подобра заштита на шумите и на производството. Ваквата помош има за цел спречување на шумските пожари, надзор, откривање, гаснење на пожарите и безбедност, учество на јавноста и обука.

Проектот ја процени тековната превенција на шумските пожари и на контролните системи, предложи соодветна политика за справување со пожари и ќе го подобри протокот на информации за ризиците од шумски пожари. Исто така помага во развојот на институционалната рамка за ефективно справување со шумските пожари преку механизми за ефективно учество на јавноста, преку организирање на обуки во сите аспекти на справувањето со шумските пожари за главните чинители и ќе подготви Национален План за управување со пожари. Со овој проект има за цел да се намали бројот на пожари предизвикани од човечки фактор во областите со висок ризик, ќе се зголеми вклучувањето на јавноста и интересот за спречување на пожари со што ќе се подобри ефективноста за спречување на пожари како и безбедноста на добрата од општ интерес, на пожарникарите и на граѓаните.

Главна цел на проектот: 

· Зајакнување на капацитетот на национални управни и оперативни тела одговорни за справување со шумски пожари

Додека специфичните цели на проектот се:

1. План за управување со пожари, вклучувајќи подготовка на правна рамка (всушност ова второто е претставено со ова измена и дополна на Законот за шумите); 

2. Подигање на јавна свест, развивање и лансирање на образовни програми (согласно усвоената национална кампања, и “Бубо“ како национално лого);
3. Набавка на лична опрема за гаснење на пожари со цел да служи како модел за опремување на институциите ( набавено и дистрибуирано на сите чинители )  
4. Преку 200 вработени од клучните чинители при справување со пожари обучени (преку работилници-тренинг на тренери) во Интегрираното справување со шумски пожари (ИФФМ) и активности за контрола на пожари, планирање и имплементација на праксата за справување со пожари и собирање на податоци (спроведени 8 работилници (2 за јавна свест и 2 за тренинг на тренери за интегрирано управување со пожари), додека во мај 2012 уште 4 регионални работилници за тренинг на тренери за интегрирано управување со пожари) 

5. Студиска тура/посета (одржана во Шпанија), на надлежни лица од Секторот шумарство и ловство при МЗШВ, со цел размена на искуства и разгледување на системот за справување со шумски пожари со цел трансферирање на добиеното искуство во Република Македонија. Шпанија има еден од поразвиените системи во Европа, и каде има активно учество на државата во справувањето со шумските пожари. 

Се очекува проектот да го трасира патот за национални промени во ставовите кои водат кон намалување на бројот на пожари предизвикани од човечки фактор во високо-ризичните области и со подобрено планирање и координација за одговор на непогоди и олеснување на ваквите активности во државата.

Зголемениот капацитет при справување со пожари ќе помогне во успешно управување со шумските ресурси и приходите кои може да се генерираат од активностите во шумарството, при што ке го зголеми придонесот на секторот во националната економија. 

Што е најважно, се очекува да активностите за справување со шумски пожари започнати со овој проект ќе бидат управувани на одржлив начин преку регуларна програма (законско решение) на Владата, а со донесување на овој закон, дел од ова определба ќе се имплементира во реалност.

Трансферот на одговорностите (предвидено со законота подоцна и со Планот за управување со пожари на отворен простор) за стратегиско планирање кон националните структури се очекува значително да придонесе кон одржливоста на интервенцијата (на производите од проектот). Партиципативниот пристап на сите чинители низ имплементација на овој проект на клучните проектни активности (а и со донесување на овој закон) ќе осигура координирано донесување на одлуки и нивна имплементација.

Важно е да се напомене дека Планот не е наменет да ги замени законите и надлежностите на поедини институции, туку да им овозможи форум и мандат да усвојат заеднички оперативни постапки, да подготват и спроведат заеднички стандарди и да се вклучат во сите аспекти на управувањето со пожари на конзистентен и кооперативен начин.

Една година по завршувањето на проектот, Владата на Република Македонија ќе подготви извештај за последователните активности од проектот. 

Втората иницијатива е заклучок на Работната група која е формирана од страна на заменикот на министерот за одбрана Емил Димитриев по заклучок на Владата на РМ од седумдесет и петтата седница одржана на 31.07.2012 година (точка 36 од дневниот ред и точка 11 од заклучоците).

Членови во работната група се од: МО, МЗШВ, МППЖС, НКНП при ГС/ВРМ, ДЗС, ЦУК, ЈП „Македонски шуми“, Управа за води и ЗЕЛС. РГ имаше задача да ги анализира законите и подзаконските акти од областа на заштитата од пожари и поплави и да предложи мерки за подобрување на можностите  за превенција и интервенции кои треба да се вградат во законите и прописите кои произлегуваат од нив и за уредување на дополнителни санкции за одговорните и надлежни субјекти за непочитување односно не спроведување на законските обврски, а кои евентуално не се санкционирани. За таа цел работната на група го утврди списокот на закони и прописите донесени по нив, кои ја уредуваат проблематиката на заштитата од пожари и поплави, а беа предмет на анализирање и евалуација. 

Ставот и констатациите на работната група во однос на Законот за шумите е дека е потребно е измена и дополнување  на Законот за шумите, со што на Осумдесет и петтата седница на ВРМ, одржана на ден 18.09.2012 година, во точка 44 од дневниот ред се донесе заклучок со кој се задолжува Министерството за земјоделство шумарство и водостопанство во рок од 30 дена до Владата на Република Македонија да достави предлог-закон за изменување и дополнување на Законот за шумите. 

Имајќи во предвид фактот дека административно-техничките работи за потребите на Одборот и работните групи ќе ги вршат вработените во Министерството за земјоделство, шумарство и водостопанство, секако ќе предизвика да во наредната фаза, при процесот на донесување на овој закон, да се спроведе активност за адаптација на Секторот за шумарство и ловство при Министерството за земјоделство, шумарство и водостопанство во однос на систематизацијата на работните места и реструктуирање на одделенијата, а и зајакнување на капацитетите на истата, се со цел успешно и ефективно спроведување на новите активности предвидени со овој предлог закон. 

Секако дека определбите на овој предлог закон се надоврзуваат и со други тековни активности на Владата на Република Македонија за решавање на проблемите поврзани со пожарите. 

Имено со финансиска помош на Јапонија (JICA), преку Центарот за управување со кризи како координатор се имплементира “Интегриран систем за превенција и рано предупредување од шумски пожари“. Гледајќи ја содржината на предлог законот, ќе се увиди дека со формирање на работни групи на експерти од соодветните области, меѓу другите и на РГ “за степен на опасности од пожар и рано предупредување“ од сите засегнати институции кои ќе предлага начини на ефикасно управување, модифицирање, координирање согласно светските трендови за овие системи итн.

Исто така, со формирање на работна група за обука и квалификации, ќе се овозможи да се унифицираат неколкуте програми за обука и квалификација, бидејќи гаснењето на пожарите на отворен простор бара да сите учесници во гаснењето бидат исто спремни и обучени, се со цел да не ни се случи некоординираност, повреди на гасначите и најмалку посакуваните смртни случаи. Со РГ за степен на опасности од пожар и рано предупредување, ќе се овозможи навремено координирање на институциите за опасностите од пожарите, ќе се споделат евентуалните промени и најновите достигнувања на сличните системи итн, со таа за подигање на јавна свест за заштита од пожари и друга превенција, ќе се овозможи да се спроведуваат координирано одделните кампањи за подигнување на јавна свест за заштита од пожари, по можност една, заедничка т.е. со заеднички концепт и под единствено лого и мото. РГ употреба на воздухоплови, ќе се овозможи формирање на заеднички оперативни процедури за ангажирање и употреба на воздухопловите, заедничка програми за обука на пилотите при дејствување за гаснење на пожари. и координираност на сите институции и нивните вработени при ангажирање на воздухоплови при гаснењето, а се предвидуваат и РГ за стандардардизација при заштитата од пожари, стандардни оперативни процедури, организација при гаснење на пожар, подготвителни мерки и за наука и истражување, кои секако ќе бидат во корист на имплементирање на главните цели на интервенцијата на овој закон.

I.2. Владата на Република Македонија освен доуредување на проблематиката поврзана со пожарите на отворен простор и заштита на шумите од пожари, а согласно претходно добиените информации за состаојбата во шумарството во делот на илегалните активности во шумите заклучи постојниот Закон за шумите да се доработи исто така и во делот на кражбите т.е. да се зајакне одговорноста за кражбите на дрво.  

Предлог закон за измената и дополнувањето на Законот за шумите освен доуредување на начинот на решавање на проблемите поврзани со заштита на шумите од пожари, ги регулира одредбите во запостојниот закон во делот на ознаката за сеча, откупот, преработката и прометот на дрво, чувањето на шумите од бесправни дејствија и дрвокрадство (преку постојната шумска полиција, овластувањата и условите за работа, употребата на оружје, одговорност) и процесот на лиценцирање за извршување на стручни работи на шуми во приватна сопственост.

I.3. Дополнително, ова измена и дополнување предвидува и мала техничка корекција на членот 97-б став (2) каде зборовите “Владата на Република Македонија-Комисија за решавање на управна постапка во втор степен од областа на земјоделството, шумарството, водостопанството и ветеринарството и во спроведување на постапката за доделување на концесии од оваа област“ се заменуваат со зборовите “Државната комисија за одлучување во управна постапка и постапка од работен однос во втор степен“ поради усогласување на текстот на законот со новоформираната комисија и нејзиниот назив.

II. 
ЦЕЛИ, НАЧЕЛА И ОСНОВНИ РЕШЕНИЈА:

Измената и дополнувањето на постојниот текст на Законот за шумите е цел да се доуреди проблематиката од аспект на заштитата од пожари, во делот на ознаката за сеча, откупот, преработката и прометот на дрво и процесот на лиценцирање за извршување на стручни работи на шуми во приватна сопственост.
Цениме дека предложеното решенија ќе биде применливо и одрживо во пракса. 

Се редефинира поимот лиценцирање за извршување на стручни работи на шуми во приватна сопственост (членот 12 точка 14); се додаваат нови поими поврзани со пожарите (по точката 26 се додават четири нови точки 27, 28, 29 и 30);  се дорегулира постапката за евиденција на работите извршени во шуми во приватна сопственост преку воведување на посебен образец-евиденциски картон за приватни шуми преку корекција на член 29.

Се предвидува по Глава III да се додаде нова Глава III-а и пет нови члена 40-а, 40-б, 40-в, 40-г, 40-д, каде важно е да се напомене дека ова интервенција а и Планот кој ќе се донесе врз основа на овој закон не е наменет да ги замени законите и надлежностите на поедини институции, туку да им овозможи форум и мандат да усвојат заеднички оперативни постапки, да подготват и спроведат заеднички стандарди и да се вклучат во сите аспекти на управувањето со пожари на конзистентен и кооперативен начин.

Имено со предлог-закон за изменување и дополнување на Законот за шумите, се објаснува целта на интервенцијата во законот и воведувањето на концептот “Национален План за управување со пожарите на отворен простор“, периодот на неговот важење, начинот на изменување и  дополнување, неговата содржина, елементи (стратешки акции), засегнатите страни и приоритетот на Планот, потоа формирањето на Национален надзорен одбор (заради следење на спроведувањето на елементите - стратешките акции од Националниот план), неговите задачи, кој може да биде назначен во истиот, структура, мандат, начин на работа итн. За стручна подршка заради реализација на своите надлежности, предвидено е Комитетот да формира неколку работни групи кои ќе предлагаат нацрт текстови на  инструкции, протоколи, планови, материјали (програми) за обука и насоки од областа на управувањето со пожари. Членовите на работните групи треба да бидат квалификувани стручни лица за соодветната област. Административно-техничките работи за потребите на Одборот и работните групи ќе ги вршат вработените во Министерството за земјоделство, шумарство и водостопанство. Инструкциите, протоколите, плановите, материјалите за обука и насоките од областа на управувањето со пожари, работните групи ги доставуваат до Комитетот за нивно усвојување, нивното доставување до  Владата на Република Македонија и уредување на начинот на работењето на работните групи.

Средствата за функционирање на овој систем кој ќе произлезе од ова интервенција во Законот за шумите ќе се обезбедуваат во рамките на редовната годишна Програма за проширена репродукција на шумите (член 96 на постојниот закон), а за да се овозможи истото, се интервенира во членот 96, каде по алинеја 5 се додава нови алинеји 6 и 7 кои даваат можност средства од Програмата, меѓу другото се користат и за изготвување на  инструкциите, протоколите, плановите, материјалите за обука, насоките и други материјали од областа на управувањето со пожари на отворен простор и нивно објавување, печатење како и за техничко одржување и хостирање на веб страница на Министерството за земјоделство, шумарство и водостопанство со цел подигнување на јавната свест за заштита на шумите од пожари (изработена во рамките на проект финансиран од ФАО – www.bubo.gov.mk), а и за вршење на работите предвидени со интервенцијата на овој закон.

Предвидено е Владата на Република Македонија во рок од шест месеци од денот на влегувањето во сила на овој закон да го донесе Национален План за управување со пожари на отворен простор, иако треба да се има во предвид дека драфт текст веќе е во развиена фаза, по активностите спроведени во рамките на проектот „Зајакнување на националната подготвеност за шумски пожари“, и многу лесно и ефикасно ќе се процесуира од надлежното министерство во Владата на РМ, преку дополнителен консултативен процес кој ќе се изврши по донесувањена овој предлог закон.
Владата на Република Македонија во рок од 30 дена од денот на влегувањето во сила на овој закон ке ги именува членовите на Комитетот.

Преку член 5 се додава нова одредба со која се регулира поставувањето на пчелни семејства во државна шума, со што ќе се допринесе во развојот на руралните средини, додека начинот на поставување ќе се уреди со правилник. 

Потоа преку член 6 се менува целиот член 62 од постојниот закон со цел редефинирање на постапката за ознака за сеча (согласно искуствата осознаени на терен од страна на Државниот инспекторат за шумарство и ловство) и уредување на видот на ознаката за сеча, видот на шумскиот жиг за ознака за сеча, начинот на вршење на ознаката за сеча како и и формата и содржината на Книгата за евиденција на извршена ознака за сеча во шума во државна сопственост, Книгата за евиденција на извршена ознака за сеча во шума во приватна сопственост и Книгата за евиденција на направена шумска штета.

Преку член 7 се менува целиот член 63, каде се дефинира кои лица може да вршат ознака за сеча (нивно образование, работно искуство, кој обезбедува средства за вршење ознака за сеча, како и уредување на формата и содржината на регистарот на заверени шумски жигови за ознака за сеча и шумски жигови за жигосување на дрво и дрвни сортименти.

Преку член 8 се менува целиот член 64, каде се дефинира обврската за известување за извршената ознака за сеча во шума во државна сопственост.

Преку член 9 се менува членот 66каде се регулира сечата во државни шуми за потреби на физички лица кои живеат во рурални средини. 

Преку член 11 се менува членот 69 и ставовите (1), (2), (4), (7), (8) и (13) каде децидно е уредено да исеченото дрво во шума и надвор од шума (освен дрво од овошни стебла на земјоделско земјиште), без оглед во чија сопственост е, мора да е жигосано со јасно видлив шумски жиг и снабдено со испратница за исеченото дрво и дрвни сортименти кога се превезува или пренесува од местото на сеча или од место до место. А исто така производи од дрво (дрвен јаглен, рачки, прачки, колци, дрвен чипс, пелети, брикети и друго) да не можат да се пренесуваат или превезуваат, ако не се снабдени со испратница на местото на утовар, и начинот на издавање на испратниците.

Преку член 12, со кој се менува членот 70, се регулира откупот, преработката и прометот на дрво и дрвни сортименти, се даваат исклучоци за обработка на шумски отпад/отпад после сеча преку регуилирана постапка, но исто така и се воведува ново правило со кое Јавното претпријатие за стопанисување со државните шуми “Македонски шуми“ и другите субјекти кои стопанисуваат и управуваат со заштитените подрачја без оглед на нивната намена се должни прометот на дрво и дрвни сортименти да го вршат преку регистрирани складишта во нивна сопственост. Воедно преку став (8) од овој член, се забранува да се врши преработка на дрво и дрвни сортименти во постројки за механичка преработка на дрвото, ако дрвото не е жигосано и снабдено со испратница на начин утврден согласно овој закон, а сопственикот на постројката за механичка преработка на дрвото и дрвните сортименти е должен дрвото и дрвните сортименти по приемот да ги евидентира во посебна Книга за водење на евиденција на дрвото и дрвните сортименти примени на преработка во постројката за механичка преработка на дрвото.   

Преку член 14, во членот 88 ставот (3) се брише со оглед на тоа условите за стопанисување со шумите во државна сопственост се утврдени со самите акти за основање на субјетите кои ќе стопанисуваат и управуваат со шумите (без оглед на намената). Согласно тоа, се утврди дека министерот кој раководи со органот на државната управа надлежен за работите од областа на шумарството нема потреба да пропише услови за стопанисување со шумите.
Преку член 16, 17 и 18, се уредува постојното поглавје X. ИЗВРШУВАЊЕ НА СТРУЧНИТЕ РАБОТИ ВО ШУМАРСТВОТО“ и член 97, 97-а, се со цел да се потенцира дека извршување на стручни работи на шуми се дозволува само на шуми во приватна сопственост, а тоа провлекува и промена на членовите во постојниот закон кој го регулира лиценцирањето. Се определува кој може да добие лиценца т.е. да врши  стручните работи на шуми во приватна сопственост за кои работи се издава лиценцата, постапката и документацијата за добивање на лиценца. 

Дополнително, ова измена и дополнување (член 19) предвидува и мала техничка корекција на членот 97-б став (2) каде зборовите “Владата на Република Македонија-Комисија за решавање на управна постапка во втор степен од областа на земјоделството, шумарството, водостопанството и ветеринарството и во спроведување на постапката за доделување на концесии од оваа област“ се заменуваат со зборовите “Државната комисија за одлучување во управна постапка и постапка од работен однос во втор степен“ поради усогласување на текстот на законот со новоформираната комисија и нејзиниот назив.

Во преодните и завршни одредби се предвидува да Владата на Република Македонија во рок од шест месеци од денот на влегувањето во сила на овој закон ќе го донесе Националиот План за управување со пожари на отворен простор, додека  ворок од 30 дена од денот на влегувањето во сила на овој закон ќе го формира Комитетот.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИ ФИНАНСИСКИ СРЕДСТВА:


Предлогот на закон за изменување и дополнување на Законот за шумите нема да предизвикува фискални импликации.
Согласно новопредложениот член 40-е, средствата за реализирање на активностите предвидени со овој закон (и после донесување на Планот за управување со пожарите на отворен простор, за вршење на работите на Национален надзорен одбор и работните групи) ќе се обезбедат во рамките на веќе постоечката Програмата за проширена репродукција на шумите, која се носи согласно со член 96 од веќе постоечкиот закон. 

Имено, со цел овозможување да во наредната Програмата за проширена репродукција на шумите за 2013 година, а и наредните години, меѓу другите работи кои тековно се финансираат во шумарството се предвидува од вкупно расположивите средства кои ќе се определат со Буџетот на Република Македонија за соодветната година, Министерството за земјоделство, шумарство и водостопанство да може, освен другите мерки предвидени со член 96 од постојниот Законот за шумите, да може, преку донесување на член 3 од овој предлог-закон, и додавање на нови алинеи во членот 96, да се даде можност да се финансираат активностите како што се “изготвување на  инструкциите, протоколите, плановите, материјалите за обука и насоки од областа на управувањето со пожари, како и за подигнување на јавната свест преку објавување кампањи, печатење материјали, техничко одржување и хостирање на веб страницата за кампањата за јавна свест итн., и за вршење на работите од член 40-ѓ на овој предлог-закон“.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДЕЛНИ СУБЈЕКТИ: 

Предлогот на закон за изменување и дополнување на Законот за шумите не предизвикува фискални импликации. Средствата ќе се издвојат од Програмата за проширена репродукција на шумите за 2013 година, а и наредните години, од вкупно расположивите средства кои ќе се определат со Буџетот на Република Македонија за соодветната година, т.е. Министерството за земјоделство, шумарство и водостопанство, ќе распредели средства и за спроведување на стратешките акции предвидени со овој закон.

Спроведувањето на законот нема да повлекува дополнителни материјални обврски за засегнатите субјекти.

Напротив, Министерството за земјоделство, шумарство и водостопанство како предлагач на овој закон, иако нема точни нумерички податоци, предвидува да со активностите предвидени со овој закон, и со донесување на Планот, ќе им се овозможи форум и мандат на засегнатите иснтитуции да усвојат заеднички оперативни постапки, да подготват и спроведат заеднички стандарди и да се вклучат во сите аспекти на управувањето со пожари на конзистентен и кооперативен начин, а со тоа драстично се намалат трошоците, првично дуплирањата при работата на субјектите, потоа недоразбирањата, некоординираноста и во крајна инстанца и на штетите кои ги трпи Буџетот на Република Македонија, потоа штетите врз природните ресурси, животната средина итн. 

ПРЕДЛОГ НА ЗАКОН

ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ШУМИТЕ

Член 1

Во Законот за шумите (“Службен весник на Република Македонија” бр. 64/2009, 24/2011, 53/2011 и 25/2013), во членот 12 точка 14 се менува и гласи:

“14. Лиценцирање за извршување на стручни работи на шуми во приватна сопственост е посебна постапка на овластена државна институција за утврдување дали правното и физичкото лице ги исполнуваат стручните квалификации за извршување на стручни работи на шуми во приватна сопственост;“
По точката 26 се додават четири нови точки 27, 28, 29 и 30 кои гласат:

27. Пожар на отворен простор е секое неконтролирано горење на шума и шумско земјиште, без оглед на зафатената површина, интензитет и причина за негово настанување, кој опфаќа и горење на земјоделска површина и пасиште, поблиску од 200 м до работ на шумата.

28. Шумски пожар е секое неконтролирано горење на шума, шумско земјиште, без оглед на зафатената површина, интензитет и причина за негово настанување.
29. Управување со пожарите се мерки за заштита од пожари на отворен простор, кои опфаќаат: 

1) превентивни мерки наменети за едукација и подигање на јавната свест и се преземаат во текот на целата година;
2) подготвителни мерки кои се преземаат во текот на целата година, пред да настане пожарот, а имаат за цел постигнување на максимална подготвеност на субјектите одговорни за заштитата на шумите да одговорат  во случај на настанување на пожар и 

3) директни мерки кои се преземаат за време на траењето на пожарот, а за цел го имаат неговото локализирање и гасење.
30. Управување со опожарена површина се активности за санација (сечење на опожарените дрвја на пожариштето и нивно отстранување), како и пошумување на опожарена површина, одгледување и заштита на садниците кои ги преземаат субјектите кои управуваат со шумите во наредните две години по гаснењето на пожарот.

Точките 27, 28, 29, 30, 31, 31-а, 32, 33, 34, 35, 36, 37, 38, 39, 40, 41, 41-а, 42, 43, 44 и 45 стануваат точки 31, 32, 33, 34, 35, 35-а, 36, 37, 38, 39, 40, 41, 42, 43, 44, 45, 45-а, 46, 47, 48 и 49.

Член 2

Во членот 29 ставот (9), точката на крај на реченицата се брише и се додаваат зборовите “а се евидентирааат во посебен образец-евиденциски картон за приватни шуми.“

Во ставот (11) алинеја 4 точката на крајот на реченицата се брише и се додаваат зборовите: “како и формата и содржината на евиденцискиот картон за приватни шуми.“
Член 3

Членот 39 се менува и гласи:

“(1) Извршените работи на одгледување, заштита и користење на шумите без оглед на сопственоста и намената мораат да се евидентираат во посебните планови и програми најдоцна до 1 март во тековната за претходната година.

(2) Покрај евиденцијата во посебните планови и програми за извршените работи од ставот (1) на овој член, субјектите кои стопанисуват со шумите без оглед на сопственоста и намената и лиценцираните субјекти од член 97 на овој закон, се должни да водат и месечен извештај во посебни образци (сеча, дотур и превоз) во електронска и пишана форма во кои се книжат приемници за сеча, приемници за дотур и испратници за секој оддел/пододдел од шумскостопанска единица, односно за секоја катастарска парцела посебно.

(3) Месечните извештаи се со трајна вредност и се приложуваат кон посебните планови и програми, односно се наоѓаат кај сопственикот и субјектите од член 97 на овој закон.

(4) Формата, содржината и начинот на пополнување на месечните извештаи, приемници за сеча и приемниците за дотур од ставот (2) на овој член ги пропишува министерот кој раководи со органот надржавната управа надлежен за работите од областа на шумарството.“

Член 4

По Глава III се додава нова Глава III-а и пет нови члена 40-а, 40-б, 40-в, 40-г, 40-д,  кои гласат: 

“III-а. ПЛАНИРАЊЕ ПОРАДИ ЗАШТИТА НА ШУМИТЕ ОД ПОЖАРИ

Национален план 

за управување со пожарите на отворен простор
Член 40-а

(1) Со цел да се постигне безбедно, ефективно и координирано управување со пожарите на отворен простор како и спроведување на заеднички стандарди и оперативни постапки на сите учесници во постапката за управување со заштитата од пожари, Владата на Република Македонија на предлог на министерот кој раководи со органот на државната управа надлежен за работите од областа на шумарството донесува Национален план за управување со пожарите на отворен простор за период од десет години.

(2) Национален план за управување со пожарите на отворен простор се ревидира пет години по неговото донесување.

Содржина на националниот план 

за управување со пожари на отворен простор

Член 40-б

Националниот план за управување со пожарите на отворен простор (во натамошниот текст: Национален план) особено ги содржи следните елементи:

1) Историјат и актуелна состојба со пожарите на отворен простор;

2) Планирање на управувањето со пожари и ресурси;

3) Мерки за едукација и подигнување на јавната свест за заштита од пожари;

4) Превенција на пожари;

5) Степен на опасност од пожари и систем за рано предупредување;

6) Подготовителни мерки за заштита од пожари;

7) Активности пред сезоната на пожари;

8) Рано откривање, дојава и првичен одговор;

9) Почетен напад, локализирањеи гаснење на пожарот;

10) Управување со горливиот материјал;

11) Управување со опожарената површина и

12) Субјекти вклучени во релизација на националниот план и активности кои треба да се превземаат.
Национален комитет

Член 40-в

(1) Заради спроведувањето на Националниот план, Владата на Република Македонија формира Национален комитет (во натамошниот текст: Комитетот) кој ги врши следните работи:

1) изготвува предлози и мислења за поефективна координација на субјектите кои учествуваат во управувањето со пожарите на отворен простор заради поцелоисходно користење и обезбедување на средства за конструктивна заедничка работа;

2) предлага насоки за стандардизиран пристап при изготвување и спроведување на тренинг програми, квалификации, други оперативни функции и примена на стандардизирана опрема за пожари;

3) предлага ставови и мислења по однос на економичноста, ефикасноста и квалитетот во сите активности од областа на управувањето со пожари и практикување на концепт на тотална мобилност, употреба на најблиски сили и заеднички ресурси без географски ограничувања;

4) предлага насоки за спроведување на активности за подигање на јавна свест за заштита од пожари и друга превенцијаи и
5) предлага мерки за унапредување на системот за утврдување на степен на опасности од пожар и рано предупредување и подготвителни мерки.
(2) За членови на Комитетот може да се номинираат лица од редовите на раководни државни службеници, односно лица на раководна позиција во субјектите од став (6) на овој член и да имаат овластувања да ги предлагаат, преговараат и утврдуваат мерките согласно ставот (1) на овој член. 

(3) Комитетот е составен од претседател, заменик претседател и 17 члена и се номинират за временски период од 4 години.

(4) Раководниот државен службеник номиниран од органот на државната управа надлежен за работите од областа на шумарството е претседател на Комитетот.

(5) Во Комитетот се номинираат членови од следниве субјекти:

1) Министерство за земјоделство, шумарство и водостопанство;

2) Министерство за животна средина и просторно планирање;
3) Министерство за локална самоуправа;
4) Министерство за внатрешни работи; 
5) Министерство за одбрана;
6) Дирекција за заштита и спасување;
7) Центар за управување со кризи;
8) Јавно претпријатие „Македонски шуми“ - Скопје; 
9) Јавно претпријатие за пасишта;
10) Управа за хидрометеоролошки работи;
11) ЈПУЗПП Јасен- Скопје;
12) ЈП Паркови и зеленило - Скопје;
13) Национално здружение на сопственици на приватни шуми;
14) Територијалните противпожарни единици при единиците на локалната самоуправа;
15) Субјекти задолжени за управување со национални парковии други заштитени подрачја;
16) Противпожарен сојуз на Македонија; 
17) Универзитет „Св. Кирил и Методиј“ во Скопје, Шумарски Факултет во Скопје и
18) Црвен крст на Република Македонија. 
(6) Комитетот начинот на своето работење го уредува со деловник.

Работни групи

Член 40-г

(1) Комитетот за вршење на работите од член 40-в на овој закон, формира работни групи за следните области:

1) обука и квалификации за превземање на мерките за гаснење пожари;

2) степен на опасности од пожар и рано предупредување;

3) подигнување на јавна свест за заштита од пожари;

4) координација на активностите за употреба на воздухоплови;

5) стандардизација при заштитата од пожари;
6) стандардни оперативни процедури;
7) координација во организацијата при гаснење на пожари и
8) наука и истражување.
(2) Членовите на работните групи треба да бидат квалификувани стручни лица за соодветната област што ја покриваат субјектите од член 40-в став (5) на овој закон, вклучувајќи  и претставници од други правни лица и експерти кои не се вклучени во работните групи, доколку е потребно заради обезбедување на стручност и ефикасност во работењето на Комитетот.

(3) Административно-техничките работи за потребите на Комитетот и работните групи ги вршат вработените во Министерството за земјоделство, шумарство и водостопанство.

(4) Инструкциите, протоколите, плановите, материјалите за обука и насоките од областа на управувањето со пожари, работните групи ги доставуваат до Комитетот за нивно разгледување. 

(5) Комитетот за документите од став (4) на овој член ја информира Владата на Република Македонија со предлози и решенија по истите.

Буџет

Член 40-д

Средствата за вршење на работите на Комитетот се обезбедуваат во рамките на Програмата за проширена репродукција на шумите од член 96 на овој закон. 

Член 5

По членот 53 се додава нов член 53-а кој гласи:
Одгледување пчелни семејства

Член 53-а
(1) Во шума во државна сопственост може да се поставуваат пчелни семејства под услови со кои не се доведува во прашање стопанисувањето и управувањето на шумите.

(2) Одобрение за поставување пчелни семејства во шума во државна сопственост го издава органот на државната управа надлежен за работите од областа на шумарството по предходно мислење од корисникот или управувачот на шумата.

(3) После завршувањето на вршењето на работите од поставување на пчелни семејства сопственикот на истите е должен површината која ја користел да ја врати во првобитна состојба.

(4) Местото на поставување, начинот на поставување, формата и содржината на барањето како и формата и содржината на одобрението за поставување на пчелни семејства во шума го пропишува министерот кој раководи со органот на државната управа надлежен за работите од областа на шумарството.

Член 6

Членот 62 се менува и гласи:

“Ознака за сеча

Член 62

(1) Сеча во шума се врши само по претходнo извршена ознака за сеча со втиснување на јасно видлив шумски жиг-означувач (во понатамошниот текст: шумски жиг). 

(2) Под ознака за сеча во смисла на став (1) на овој член се подразбира: 

1) одбирање и означување на стебла за сеча и евидентирање на дрвната маса при стеблимична и групимично пребирна сеча и 

2) обележување на површината и евидентирање на дрвната маса при површинска-чиста сеча. 

(3) Стеблимична сеча е сеча на одбрани поединечни стебла.

(4) Групимично пребирна сеча е сеча на одбрани групи стебла.  

(5) Површинска-чиста сеча е сеча на сите стебла на површината од одделот/пододделот, односно катастарската парцела. 

(6) Ознаката за сеча се врши согласно предвидената сеча утврдена во посебните планови и програми.

(7) Ознаката за сеча во шуми за кои нема изработено посебен план или програма за стопанисување со шумите, се врши според критериуми од член 29 став (8) на овој закон.

(8) Ознака при стеблимична и групимично пребирна сеча се врши до 30 септември во тековната за наредната година и тоа во обем од најмногу 80% од предвидената дрвна маса за сеча. Остатокот од дрвната маса дополнително се означува после извршената сеча според претходната ознака. При дополнителната ознака се означуваат и се евидентираат првично сите неозначени стебла кои се оштетени при сечата.

(9) Извршената ознака за сеча и направената шумска штета се евидентираат во книги и тоа: Книга за евиденција на извршена ознака за сеча во шума во државна сопственост, Книга за евиденција на извршена ознака за сеча во шума во приватна сопственост и Книга за евиденција на направена шумска штета во шума во државна сопственост.

(10) Видот на ознаката за сеча, видот на шумскиот жиг за ознака за сеча, начинот на вршење на ознаката за сеча, формата и содржината на Книгата за евиденција на извршена ознака за сеча во шума во државна сопственост, Книгата за евиденција на извршена ознака за сеча во шума во приватна сопственост и Книгата за евиденција на направена шумска штета во шума во државна сопственост ги пропишува министерот кој раководи со органот на државната управа надлежен за работите од областа на шумарството.“

Член 7

Членот 63 се менува и гласи:
“Вршење на ознака за сеча

Член 63
“(1) Ознака за сеча (стеблимична и групимично пребирна) во државна шума ја извршува стручно лице, со високо образование дипломиран шумарски инженер-насока шумарство, од јавното претпријатие за стопанисување со државните шуми “Македонски шуми“ и другите субјекти задолжени да управуваат со заштитените подрачја, кое има работно искуство од најмалку две години од областа на стопанисување со шумите.

(2) Ознака за површинска-чиста сеча и ознака на ретки видови на дрвја и на поединечни или група на шумски дрвја на површини надвор од шума во државна сопственост ја извршува стручно лице, со високо образование дипломиран шумарски инженер-насока шумарство, од јавното претпријатие за стопанисување со државните шуми “Македонски шуми“ и другите субјекти задолжени да управуваат со заштитените подрачја, со или без работно искуство од областа на стопанисување со шумите.

(3) По исклучок на став (2) на овој член, ознака за површинска-чиста сеча и ознака на ретки видови на дрвја и на поединечни или група на шумски дрвја на површини надвор од шума во државна сопственост го вршат стручни лица со средна стручна спрема шумарски техничар-насока шумарство, со најмалку една година работно искуство од областа на стопанисување со шумите.
(4) Ознака за сеча (стеблимична, групимично пребирна и површинска-чиста сеча) во приватна сопственост, како и ознаката на ретки видови на дрвја, на поединечни или група на шумски дрвја на површини надвор од шума, вршат стручни лица назначени од јавното претпријатие за стопанисување со државните шуми “Македонски шуми“ и и другите субјекти задолжени да управуваат со заштитените подрачја, со високо образование дипломиран шумарски инженер-насока шумарство, со најмалку две години работно искуство во областа на стопанисување со шумите и стручно лице кое има лиценца за вршење на стручни работи на шуми во приватна сопсвтвеност. 

(5) Јавното претпријатие за стопанисување со државните шуми “Македонски шуми“ и другите субјекти задолжени да управуваат со заштитените подрачја и лиценцираните субјекти кои имаат лиценца за вршење на стручни работи на шуми во приватна сопственост изработуваат шумски жиг за ознака за сеча и шумски жиг за жигосување на дрво и дрвни сортименти и истите ги доставуваат на увид и заверка во органот на државната управа надлежен за работите од областа на шумарството. 

(6) За вршење на ознака за сеча согласно ставот (1) и (2) на овој член средства обезбедува корисникот на шумата, а за вршење ознака за сеча согласно со ставот (4) на овој член средства обезбедува сопственикот на шумата.

(7) За заверените шумски жигови за ознака за сеча и шумски жигови за жигосување на дрво и дрвни сортименти од ставот (5) на овој член, органот на државната управа надлежен за работите од областа на шумарството води евиденција во регистар на заверени чекани за ознака за сеча и чекани за жигосување на дрво и дрвни сортименти.

(8) Формата и содржината на регистарот на заверени шумски жигови за ознака за сеча и шумски жигови за жигосување на дрво и дрвни сортименти го пропишува министерот кој раководи со органот на државната управа надлежен за работите од областа на шумарството.“

Член 8

Членот 64 се менува и гласи:

“Известување за извршената ознака за сеча

Член 64

(1) Субјектите кои стопанисуваат со шумите без оглед на сопственоста и намената и сопствениците на приватни шуми кои имаат донесено посебни планови или програми, односно поседуваат шума над 100 ха., за извршената ознака за сеча од член 62 на овој закон, се должни да го известат шумарскиот инспектор во рок од 15 дена од денот на завршувањето на извршената ознака за сеча.

(2) По исклучок од став (1) на овој член, за извршената ознака за сеча согласно член 62 став (7) од овој закон, не се известува шумарскиот инспектор.

(3) Не може да се врши сеча од став (1) на овој член, ако ознаката за сеча не е извршена на целата површина од одделот/пододделот и ако не е извршен преглед на ознаката за сеча од овластен шумарски инспектор.

(4) За извршениот инспекциски надзор инспекторот е должен да состави записник за констатираната состојба во работењето на правното или физичкото лице.

(5) Ако инспекторот при вршење на инспекцискиот надзор утврди неправилности, е должен да донесе решение со кое ќе нареди да се отстранат неправилностите во определен рок, согласно одредбите од членот 24 од Законот за шумарска и ловна инспекција.“

Член 9

Членот 66 се менува и гласи:

“Сеча во државна шума од страна на физички лица за сопствени потреби

Член 66


(1) Забрането е вршење на сеча во државна шума од страна на физички лица.
(2) По исклучок на ставот (1) од овој член, дозволена е сеча во државна нискостеблена шума само за физички лица кои се со постојано место на живеење во рурални подрачја кои се наоѓаат во границите на шумскостопанска единица, заради обезбедување на сопствени потреби.

(3) Забрането е препродажба на дрво и дрвни сортименти од ставот (2) на овој член.

(4) Сечата во државна шума заради обезбедување на сопствени потреби се врши по претходно поднесено барање од физичкото лице до Јавното претпријатие за стопанисување со државните шуми “Македонски шуми“ и другите субјекти задолжени да управуваат со заштитените подрачја. 

(5) За извршената сеча од ставот (3) на овој член физичките лица плаќаат надоместок врз основа на издадена дозвола за сеча, согласно со важечкиот ценовник на Јавното претпријатие за стопанисување со државните шуми “Македонски шуми“ и другите субјекти задолжени да управуваат со заштитените подрачја.

(6) За исечената дрвна маса од ставот (3) на овој член Јавното претпријатие за стопанисување со државните шуми “Македонски шуми“ и другите субјекти задолжени да управуваат со заштитените подрачја се должни да водат евиденција во посебен образец.

(7) Количината на дрвната маса за сеча во државна шума од страна на физички лица за задоволување на сопствени потреби не смее да надминува повеќе од 10 метри кубни за една календарска година. 

(8) Начинот на обезбедување за сопствени потреби со огревно дрво на физички лица од државна шума, формата и содржината на образецот од ставот (6) на овој член, ги пропишува министерот кој раководи со органот на државната управа надлежен за работите од областа на шумарството.“
Член 10

Во членот 67 ставот (3) се менува и гласи:

“(3) За издадените одобренија за сеча лицата од ставот (2) на овој член се должни да доставуваат извештај еднаш месечно до Државниот инспекторат за шумарство и ловство.

Член 11

Во членот 69 ставовоте (1), (2), (7), (8) и (13) се менуваат и гласат:

 “(1) Исеченото дрво во шума како и надвор од шума (освен дрво од овошни стебла на земјоделско земјиште), без оглед во чија сопственост е, мора да е жигосано со втиснување на јасно видлив шумски жиг и снабдено со испратница за исеченото дрво и дрвни сортименти кога се превезува од местото на утовар или пренесува од место до место.

(2) Производи од дрво (дрвен јаглен, рачки, прачки, колци, дрвен чипс, пелети, брикети и друго) не можат да се пренесуваат или превезуваат, ако не се снабдени со испратница на местото на утовар.

(7) Жигосувањето на исеченото дрво и дрвни сортименти во државна шума го врши стручно лице со високо образование дипломиран шумарски инженер – насока шумарство со и без работно искуство како и стручно лице со средна стручна спрема, шумарски техничар-насока шумарство со и без работно исукуство во Јавното претпријатие за стопанисување со државните шуми “Македонски шуми“ и другите субјекти задолжени да управуваат со заштитените подрачја.

(8) Правното лице кое врши промет со дрво и дрвни сортименти е должно на купувачот да му издаде испратница од правното лице кое ги содржи следните податоци: дрвен вид, дрвен сортимент, количина, ден и час на превезување и точна адреса на истоварот на дрвото и дрвните сортименти.

(13) За издадените испратници, Јавното претпријатие за стопанисување со државните шуми “Македонски шуми“, другите субјекти задолжени да управуваат со заштитените подрачја и лицата кои поседуваат лиценца за извршување на стручни работи на шуми во приватна сопственост плаќаат надоместок во висина од стварно направените трошоци потребни за нивно издавање.“
Член 12
Членот 70 се менува и гласи:

“Откуп, преработка и промет на дрво и дрвни сортименти

Член 70

(1) Забранет е откуп, преработка и промет на дрво и дрвни сортименти кои не се жигосани и снабдени со испратница. 

(2)  По исклучок на став (1) од овој член, може да се врши откуп, преработка и промет на шумски отпад/отпад после сеча по претходно доставена и одобрена Програма за обработка на шумски отпад/отпад после сеча од органот на државната управа надлежен за работите од областа на шумарството.

(3) Програмата од став (2) на овој член особено ги содржи следните елементи: шумскостопанска единица, предвидени активности со посебниот план за стопанисување со шумите, локација, дрвен вид, дрвна маса, количина, технолошка постапка и начин и рокови за извршување на сите предвидени работи. 

(4) Програмата од став (2) на овој член, мора да биде усогласена со посебниот план за стопанисување со шумите, состојбата на шумата на терен и количините на шумски отпад/отпад после сеча која е предмет на обработка, по количина и квалитет.

(5) Програмата од став (2) на овој член се изработува за оддел/пододдел, за повеќе оддели, односно сливно подрачје.

(6) Програмата од став (2) на овој член ја изготвува корисникот, односно сопственикот на шумата најдоцна до 31 декември во тековната за наредната година и се доставува на одобрување до органот на државната управа надлежен за работите од областа на шумарството.
(7) Јавното претпријатие за стопанисување со државните шуми “Македонски шуми“, субјектите задолжени за управување со заштитените подрачја се должни прометот на дрво и дрвни сортименти да го вршат преку регистрирани складишта во нивна сопственост.

(8) Забрането е да се врши преработка на дрво и дрвни сортименти во постројки за механичка преработка на дрвото, ако дрвото не е жигосано и снабдено со испратница на начин утврден согласно овој закон.

(9) Сопственикот на постројката за механичка преработка на дрвото и дрвните сортименти е должен дрвото и дрвните сортименти по приемот да ги евидентира во посебна Книга за водење на евиденција на дрвото и дрвните сортименти примени за преработка во постројката за механичка преработка на дрвото.   

(10) Формата и содржината на Програма за обработка за шумски отпад/отпад после сеча и Книгата за водење на евиденција на дрвото и дрвните сортименти примени на преработка во постројки за механичка преработка на дрвото ги пропишува министерот кој раководи со органот на државната управа надлежен за работите од областа на шумарството.“

Член 13
По членот 70 се додава нов член 70-а кој гласи:

“Промет на огревно дрво и дрвни сортименти

Член 70-а

(1) Со промет на огревно дрво и дрвни сортименти може да се бави правно лице кое е регистрирано за промет на огревно дрво и дрвни сортименти во Регистaрот на трговци со огревно дрво и дрвни сортименти.

(2) Правното лице може да биде регистрирано за промет на огревно дрво и дрвни сортименти, по претходно доставено барање до органот на државната управа надлежен за работите од областа на шумарството, ако ги исполнува општите услови согласно Законот за трговија.

(3) Органот на државната управа надлежен за работите од областа на шумарството на правно лице од став (2) му издава решение за промет на огревно дрво и дрвни сортименти.

(4) Во Министерството за земјоделство, шумарство и водостопанство се води Регистар на правни лица кои вршат за промет на огревно дрво и дрвни сортименти од ставот (1) на овој член.

(5) Формата и  содржината на барањето од став (2) на овој член, формата и содржината на решението од став (3) на овој член како и формата, содржината и начинот на водење на Регистар на правни лица кои вршат за промет на огревно дрво и дрвни сортименти ги пропишува министерот кој раководи со органот на државната управа надлежен за работите од областа на шумарството.“
Член 14

Во членот 88 ставот (3) се брише.
Член 15

Во членот 96 по алинеја 5 се додаваат нови алинеи 6 и 7 кои гласат:

“- објавување и печатење на инструкциите, протоколите, плановите, материјалите за обука, насоките и други материјали од областа на управувањето со пожари на отворен простор како и за техничко одржување и хостирање на веб страницата на Министерството на земјоделство, шумарство и водостопанство за подигање на јавната свест за заштита на шумите од пожари; 

- за вршење на работите од член 40-в на овој закон.“

Член 16

Поглавјето “X“ се менува и гласи “X. ИЗВРШУВАЊЕ НА СТРУЧНИ РАБОТИ НА ШУМИ ВО ПРИВАТНА СОПСТВЕНОСТ “.
Член 17

Членот 97 се менува и гласи:
“Лиценци за извршување на стручни работи на шуми во приватна сопственост

Член 97

(1) Стручните работи на шуми во приватна сопственост покрај Јавното претпријатие за стопанисување со државните шуми “Македонски шуми“ и другите субјекти задолжени да управуваат со заштитените подрачја можат да ги вршат правни и физички лица кои поседуваат лиценца за извршување на стручни работи на шуми во приватна сопственост. 
(2) Со лиценцата за извршување на стручни работи на шуми во приватна сопственост, лиценцираните правни и физички лица се овластени да ги извршуваат следните работи:

1) извршување на ознака за сеча и водење на евиденција согласно член 62 и 63 од овој закон;  

2) пополнување на евиденциски картон за евидентирање на извршените работи по вид и рокови на извршување, по обем и вид на сеча, одржување и унапредување на шумите и претходно извршените работи согласно член 29 став (9) од овој закон;

3) издавање на одобрение за сеча согласно член 67 од овој закон;

4) жигосување на посечено дрво и дрвни сортименти и издавање на испратница за исеченото дрво и дрвните сортименти за превоз или пренос од местото на сеча или од место до место согласно член 69 од овој закон и

5) пополнување и водење на месечен извештај во посебни образци (сеча, дотур и превоз), за секоја шумскостопанска единица, односно за секоја катастарска парцела (КП) посебно согласно член 39 од овој закон;       

 (3) Правното лице за да поседува лиценца за извршување на стручни работи на шуми во приватна сопственост, треба да е регистрирано во трговскиот регистар при Централниот регистар на Република Македонија за вршење на работи од областа на шумарството и да има вработено најмалку едно лице со лиценца за извршување на стручни работи за шуми во приватна сопственост.
(4) Физичко лице за да поседува лиценца за извршување на стручни работи на шуми во приватна сопственост треба да е со високо образование дипломиран шумарски инженер–насока шумарство и да има најмалку две години работно искуство во областа на стопанисување со шумите.

(5) Физичко лице лиценцирано за извршување на стручни работи на шуми во приватна сопственост за да обавува таква дејност мора да е регистриран во трговскиот регистар при Централниот регистар на Република Македонија за вршење на работи од областана шумарството, да изработи и пријави шумски жиг за ознака за сеча и шумски жиг за жигосување на дрво и дрвни сортименти и истите да ги пријави и евидентира кај органот на државната управа надлежен за работите од областа на шумарството. 

(6) Правното лице кое поседува лиценца за извршување на стручни работи на шуми во приватна сопственост, работите на жигосување на исечено дрво и дрвни сортименти и пополнување на испратница, може да ги извршува стручно лице со високо образование дипломиран шумарски инженер–насока шумарство, со или без работно искуство во областа на стопанисување со шумите или лице со средна стручна спрема шумарски техничар-насока шумарство со или без работно искуство во областа на стопанисување со шумите, вработени во правното лице на лиценцираниот субјект. “

Член 18

Во членот 97-а ставовите (1) и (2) се менуваат и гласат:

“(1) Лиценца за вршење на стручни работи на шуми во приватна сопственост се издава врз основа на поднесено барање до органот на државната управа надлежен за работите од областа на шумарството.

(2) Кон барањето од ставот (1) на овој член правното лице поднесува:

1) документ дека е регистрирано во трговскиот регистар при Централниот регистар на Република Македонија за изведување стручни работи од областа на шумарството;

2) податоци за минималниот број на вработени со лиценца;

3) документ за поседување на опрема потребна за изведување на стручни работи од областа за која се бара лиценцата и

4) потврда за платен надоместок за барање на лиценца.“

Во член 97-а став (3) алинеја 1 се брише, а алинеја 2 која станува алинеја 1 се менува и гласи:  “- потврда за работно искуство во областа на стопанисување со шумите,“

Член 19

Во членот 97-б во ставот (2) зборовите “Владата на Република Македонија-Комисија за решавање на управна постапка во втор степен од областа на земјоделството, шумарството, водостопанството и ветеринарството и во спроведување на постапката за доделување на концесии од оваа област“ се заменуваат со зборовите “Државната комисија за одлучување во управна постапка и постапка од работен однос во втор степен.“

Член 20

Во членот 98 ставот (1) се менува и гласи:
“(1) Надзорот над спроведувањето на одредбите на овој закон и на прописите донесени врз основа на него го врши Државниот инспекторат за шумарство и ловство.

Член 21

Во членот 101 став (1) точката 17 се менува и гласи: 

“17. Постапува спротивно на одредбите од член 62 на овој закон;

Во точката 19, по зборот “членот 64 став (1)“ се додава зборот: “ и (3)“.

Член 22

Во членот 102 став (1) во точката 5) после заградата се става запирка и се додаваат зборовите: “(2) и (3)“.

Во точката 18 на крајот од реченицата став (5) се менува во став (6).

Во точката 19 на крајот од реченицата став (6) се менува во став (8).

Во точката 20 на крајот од реченицата став (2) се менува во став (3).

Член 23

Во членот 103 став (1) во точката 4)  на крајот на реченицата ставот (7) се менува во став (10).

Во точката 5)  на крајот на реченицата ставовите (5) и (6) се менуваат во ставови (6) и (7). 

После точката 6) се додава нова точка 7) која гласи:

“7. Постапува спротивно на одредби на член 70 став (7) на овој закон;“

Точките 7), 8), 9), 10), 11) стануваат 8), 9), 10), 11) и 12).

Член 24

Во членот 104 став (1) во точката 8) на крајот на реченицата ставовите (3) и (6) се менуваат во ставови (4) и (7). 

Член 25

Во членот 105 став (1) во точката 9) на крајот на реченицата ставот (6) се менува во став (8). 

Во точката 10 на крајот на реченицата ставот (7) се менува во став (10).

Точката 11) се менува и гласи:

“11) Постапува спротивно на одредби на член 66 став (3) на овој закон;“

Преодни и завршни одредби

Член 26

Владата на Република Македонија во рок од шест месеци од денот на влегувањето во сила на овој закон ќе го донесе Националниот План за управување со пожари на отворен простор.
Член 27

Владата на Република Македонија во рок од 30 дена од денот на влегувањето во сила на овој закон ќе го формира Комитетот.

Член 28

Подзаконските акти предвидени со овој закон ќе се донесат во рок од 6 месеци од денот на влегувањето во сила на овој закон.

Член 29

Со денот на влегување во сила на овој закон, сите правни и физички лица кои поседуваат лиценца за изведувачи на стручни работи во шуми во приватна сопственост треба да се усогласат со одредбите на овој закон.

Член 30

Се задолжува Законодавно-правната комисија на Собранието на Република Македонија да утврди пречистен текст на Законот за шумите. 

Член 36

Овој закон влегува во сила осмиот ден од денот на објавувањето во “Службен весник на Република Македонија”.

О Б Р А З Л О Ж Е Н И Е

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ:

Министерството за земјоделство, шумарството, водостопанството на крај на месец октомври 2012 изготви и достави до Владата на Република Македонија Предлог закон за изменување и дополнувањето на Законот за шумите со цел да се доуреди проблематиката поврзана со пожарите на отворен простор и заштита на шумите од пожари. Првата и главна иицијатива за донесување на тој текст на предлог законот произлезе преку проектот насловен „Зајакнување на националната подготвеност за шумски пожари“, финансиран од Организацијата за Храна и Земјоделство при Обединетите Нации (ФАО ОН) а имплементиран од Министерството за земјоделство, шумарство и водостопанство. Втората иницијатива беше заклучок на Работната група која е формирана од страна на заменикот на министерот за одбрана Емил Димитриев по заклучок на Владата на РМ од седумдесет и петтата седница одржана на 31.07.2012 година (точка 36 од дневниот ред и точка 11 од заклучоците). Истиот предлог закон беше усогласен со сите релевантни институции.

Но на Деведесет и третата седница на Владата на Република Македонија одржана на 30.10.2012 година, Владата го разгледа и начелно го усвои првичниот текст кој се однесуваше на доуредување на проблематиката поврзана со пожарите на отворен простор и заштита на шумите од пожари (точка 28 од дневниот ред) и заклучи истиот да се доработи во делот на кражбите т.е. да се зајакне одговорноста за кражбите на дрва.  

Законот за шумите е усвоен од страна на Собранието на Република Македонија и објавен во “Службен весник на Република Македонија“ бр. 64/2009, 24/2011 и 53/2011.


Измената и дополнувањето на постојниот текст на Законот за шумите е цел да се доуреди проблематиката од аспект на заштитата од пожари, во делот на ознаката за сеча, откупот, преработката и прометот на дрво, чувањето на шумите од бесправни дејствија и дрвокрадство (преку шумочуварска служба и шумска полиција, овластувањата и условите за работа, употребата на оружје, одговорност) и процесот на лиценцирање за извршување на стручни работи на шуми во приватна сопственост.
Цениме дека предложеното решенија ќе биде применливо и одрживо во пракса. 

Се редефинира поимот лиценцирање за извршување на стручни работи на шуми во приватна сопственост (членот 12 точка 14); се додаваат нови поими поврзани со пожарите (по точката 26 се додават четири нови точки 27, 28, 29 и 30);  се дорегулира постапката за евиденција на работите изврпени во шуми во приватна сопственост преку воведување на посебен образец-евиденциски картон за приватни шуми.

Се предвидува по Глава III да се додаде нова Глава III-а и пет нови члена 40-а, 40-б, 40-в, 40-г, 40-д, каде важно е да се напомене дека Планот (кој ќе се донесе врз основа на овој закон) не е наменет да ги замени законите и надлежностите на поедини институции, туку да им овозможи форум и мандат да усвојат заеднички оперативни постапки, да подготват и спроведат заеднички стандарди и да се вклучат во сите аспекти на управувањето со пожари на конзистентен и кооперативен начин.

Имено со предлог-закон за изменување и дополнување на Законот за шумите, се објаснува целта на интервенцијата во законот и воведувањето на концептот “Национален План за управување со пожарите на отворен простор“, периодот на неговот важење, начинот на изменување и  дополнување, неговата содржина, елементи (стратешки акции), засегнатите страни и приоритетот на Планот, потоа формирањето на Национален надзорен одбор (заради следење на спроведувањето на елементите - стратешките акции од Националниот план), неговите задачи, кој може да биде назначен во истиот, структура, мандат, начин на работа итн. За стручна подршка заради реализација на своите надлежности, предвидено е Комитетот да формира неколку работни групи кои ќе предлагаат нацрт текстови на  инструкции, протоколи, планови, материјали (програми) за обука и насоки од областа на управувањето со пожари. Членовите на работните групи треба да бидат квалификувани стручни лица за соодветната област. Административно-техничките работи за потребите на Одборот и работните групи ќе ги вршат вработените во Министерството за земјоделство, шумарство и водостопанство. Инструкциите, протоколите, плановите, материјалите за обука и насоките од областа на управувањето со пожари, работните групи ги доставуваат до Комитетот за нивно усвојување, нивното доставување до  Владата на Република Македонија и уредување на начинот на работењето на работните групи.

Средствата за функционирање на овој систем кој ќе произлезе од ова интервенција во Законот за шумите ќе се обезбедуваат во рамките на редовната годишна Програма за проширена репродукција на шумите (член 96 на постојниот закон), а за да се овозможи истото, се интервенира во членот 96, каде по алинеја 5 се додава нови алинеи 6 и 7 кои даваат можност средства од Програмата, меѓу другото за се користат и за изготвување на  инструкциите, протоколите, плановите, материјалите за обука, насоките и други материјали од областа на управувањето со пожари на отворен простор и нивно објавување, печатење како и за техничко одржување и хостирање на веб страница на Министерството за земјоделство, шумарство и водостопанство со цел подигнување на јавната свест за заштита на шумите од пожари (изработена во рамките на проект финансиран од ФАО – www.bubo.gov.mk), а и за вршење на работите предвидени со интервенцијата на овој закон.

Предвидено е Владата на Република Македонија во рок од шест месеци од денот на влегувањето во сила на овој закон да го донесе Национален План за управување со пожари на отворен простор, иако треба да се има во предвид дека драфт текст веќе е во развиена фаза, по активностите спроведени во рамките на проектот „Зајакнување на националната подготвеност за шумски пожари“, и многу лесно и ефикасно ќе се процесуира од надлежното министерство во Владата на РМ, преку дополнителен консултативен процес кој ќе се изврши по донесувањена овој предлог закон.
Владата на Република Македонија во рок од 30 дена од денот на влегувањето во сила на овој закон ке ги именува членовите на Комитетот.

Потоа се менува целиот член 62 од постојниот закон со цел редефинирање на постапката за ознака за сеча, согласно искуствата осознаени на терен ос страна на Државниот инспекторат за шумарство и ловство, и уредување на видот на ознаката за сеча, видот на шумскиот жиг за ознака за сеча, начинот на вршење на ознаката за сеча како и и формата и содржината на Книгата за евиденција на извршена ознака за сеча во шума во државна сопственост, Книгата за евиденција на извршена ознака за сеча во шума во приватна сопственост и Книгата за евиденција на направена шумска штета.

Се менува целиот член 63, каде се дефинира кои лица може да вршат ознака за сеча (нивно образование, работно искуство, кој обезбедува средства за вршење ознака за сеча, како и уредување на формата и содржината на регистарот на заверени шумски жигови за ознака за сеча и шумски жигови за жигосување на дрво и дрвни сортименти.

Се менува целиот член 64, каде се дефинира обврската за известување за извршената ознака за сеча во шума во државна сопственост.

Се менува членот 69 и ставовите (1), (2) и (4), каде децидно е уредено да исеченото дрво во шума и надвор од шума (освен дрво од овошни стебла на земјоделско земјиште), без оглед во чија сопственост е, мора да е жигосано со јасно видлив шумски жиг и снабдено со испратница за исеченото дрво и дрвни сортименти кога се превезува или пренесува од местото на сеча или од место до место. А исто така производи од дрво (дрвен јаглен, рачки, прачки, колци, дрвен чипс, пелети, брикети и друго) да не можат да се пренесуваат или превезуваат, ако не се снабдени со испратница на местото на утовар, и начинот на издавање на испртниците.

Преку член 8, со кој се менува членот 70, се регулира откупот, преработката и прометот на дрво и дрвни сортименти, се даваат исклучоци за обработка на шумски отпад/отпад после сеча преку регуилирана постапка, но исто така и се воведува ново правило со кое Јавното претпријатие за стопанисување со државните шуми “Македонски шуми“ и другите субјекти кои стопанисуваат и управуваат со заштитените подрачја без оглед на нивната намена се должни прометот на дрво и дрвни сортименти да го вршат преку регистрирани складишта во нивна сопственост. Воедно преку став (8) од овој член, се забранува да се врши преработка на дрво и дрвни сортименти во постројки за механичка преработка на дрвото, ако дрвото не е жигосано и снабдено со испратница на начин утврден согласно овој закон, а сопственикот на постројката за механичка преработка на дрвото и дрвните сортименти е должен дрвото и дрвните сортименти по приемот да ги евидентира во посебна Книга за водење на евиденција на дрвото и дрвните сортименти примени на преработка во постројката за механичка преработка на дрвото.   

Преку член 16, во членот 88 ставот (3) се брише со оглед на тоа условите за стопанисување со шумите во државна сопственост се утврдени со самите акти за основање на субјетите кои ќе стопанисуваат и управуваат со шумите (без оглед на намената). Согласно тоа, се утврди дека министерот кој раководи со органот на државната управа надлежен за работите од областа на шумарството нема потреба да пропише услови за стопанисување со шумите.
Преку член 18, 19 и 20, се уредува постојното поглавје X. ИЗВРШУВАЊЕ НА СТРУЧНИТЕ РАБОТИ ВО ШУМАРСТВОТО“ и член 97, 97-а, се со цел да се потенцира дека извршување на стручни работи на шуми се дозволува замо на шуми во приватна сопственост, а тоа провлекува и промена на членовите во постојниот закон кој го регулира лиценцирањето.

Се определува кој може да добие лиценца т.е. да врши  стручните работи на шуми во приватна сопственост за кои работи се издава лиценцата, постапката и документацијата за добивање на лиценца. 

Дополнително, ова измена и дополнување (член 21) предвидува и мала техничка корекција на членот 97-б став (2) каде зборовите “Владата на Република Македонија-Комисија за решавање на управна постапка во втор степен од областа на земјоделството, шумарството, водостопанството и ветеринарството и во спроведување на постапката за доделување на концесии од оваа област“ се заменуваат со зборовите “Државната комисија за одлучување во управна постапка и постапка од работен однос во втор степен“ поради усогласување на текстот на законот со новоформираната комисија и нејзиниот назив.

Во преодните и завршни одредби се предвидува да Владата на Република Македонија во рок од шест месеци од денот на влегувањето во сила на овој закон ќе го донесе Националиот План за управување со пожари на отворен простор, додека  ворок од 30 дена од денот на влегувањето во сила на овој закон ќе го формира Комитетот.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ:


Со предложената одредба ќе се воспостави нов ефикасен механизам, усогласен со постојната законска регулатива, кој ќе овозможи воведување на нов концепт за управување со пожарите на отворен простор и заштита на шумите од пожари.

Цениме дека предложеното решенија ќе биде применливо и одрживо во пракса.

Се предвидува дообјаснување на некои дефиниции поврзани со проблематиката со пожарите, воведување на концепт “Национален План за управување со пожарите на отворен простор“ кој ќе биде стожер на делувањето на сите засегнати субјекти при работа во Националениот надзорен комитет, кој од друга страна ќе го следи спроведувањето на стратешките акции од Националниот план, предвидени се задачите на Комитетот, негово формирање структура, мандат, начин на работа итн. За стручна подршка заради реализација на своите надлежности, предвидено е Комитетот да формира неколку работни групи кои ќе предлагаат нацрт текстови на  инструкции, протоколи, планови, материјали (програми) за обука и насоки од областа на управувањето со пожари. Членовите на работните групи треба да бидат квалификувани стручни лица за соодветната област. За сите административно-техничките работи за потребите на Комитетот и работните групи предвидено е процесот на има ткн.“секретаријат“ кој ќе го вршат вработените во Министерството за земјоделство, шумарство и водостопанство. Сите производи од Работни групи ќе ги доставуваат до Комитетот, како одлучувачко тело, кое ќе ги даде на донесување на  Владата на Република Македонија фо форма  на информации како интергрални решенија за сите субјекти инволвирани во проблематиката.


За процесот да има ткн.“секретаријат“ и да се подржуваат активностите и работата на Комитетот и работните групи, средствата за функционирање на овој систем кој ќе произлезе од ова интервенција во Законот за шумите ќе се обезбедуваат во рамките на редовната годишна Програма за проширена репродукција на шумите (член 96 на постојниот закон), а за да се овозможи истото, се интервенира во членот 96, каде по алинеја 5 се додава нови алинеји 6 и 7 кои даваат можност средства од Програмата, меѓу другото за се користат и за изготвување на  инструкциите, протоколите, плановите, материјалите за обука, насоките и други материјали од областа на управувањето со пожари на отворен простор и нивно објавување, печатење како и за техничко одржување и хостирање на веб страница за подигнување на јавната свест за заштита на шумите од пожари и за вршење на работите предвидени со интервенцијата.

Потоа преку член 4 се менува целиот член 62 од постојниот закон со цел редефинирање на постапката за ознака за сеча, согласно искуствата осознаени на терен ос страна на Државниот инспекторат за шумарство и ловство, и уредување на видот на ознаката за сеча, видот на шумскиот жиг за ознака за сеча, начинот на вршење на ознаката за сеча како и и формата и содржината на Книгата за евиденција на извршена ознака за сеча во шума во државна сопственост, Книгата за евиденција на извршена ознака за сеча во шума во приватна сопственост и Книгата за евиденција на направена шумска штета.

Ознаката за сеча мора да се додефинира со цел да се утврди кои лица може да вршат ознака за сеча (нивно образование, работно искуство, кој обезбедува средства за вршење ознака за сеча, како и уредување на формата и содржината на регистарот на заверени шумски жигови за ознака за сеча и шумски жигови за жигосување на дрво и дрвни сортименти, обврската за известување за извршената ознака за сеча во шума во државна сопственост, жигосувањето на дрвната маса  мора да биде со јасно видлив шумски жиг и снабдено со испратница за исеченото дрво и дрвни сортименти кога се превезува или пренесува од местото на сеча или од место до место. Додека производи од дрво (дрвен јаглен, рачки, прачки, колци, дрвен чипс, пелети, брикети и друго) да не можат да се пренесуваат или превезуваат, ако не се снабдени со испратница на местото на утовар, и начинот на издавање на испртниците.

Се регулира откупот, преработката и прометот на дрво и дрвни сортименти, а истовремено се дава можност за обработка на шумски отпад/отпад после сеча преку регулирана постапка, но исто така и се воведува ново правило со кое Јавното претпријатие за стопанисување со државните шуми “Македонски шуми“ и другите субјекти кои стопанисуваат и управуваат со заштитените подрачја без оглед на нивната намена се должни прометот на дрво и дрвни сортименти да го вршат преку регистрирани складишта во нивна сопственост. Воедно преку став (8) од овој член, се забранува да се врши преработка на дрво и дрвни сортименти во постројки за механичка преработка на дрвото, ако дрвото не е жигосано и снабдено со испратница на начин утврден согласно овој закон, а Сопственикот на постројката за механичка преработка на дрвото и дрвните сортименти е должен дрвото и дрвните сортименти по приемот да ги евидентира во посебна Книга за водење на евиденција на дрвото и дрвните сортименти примени на преработка во постројката за механичка преработка на дрвото.   

Досегашните лиценци за извршување на стручни работи во шумарството се заменуваат со цел да се потенцира дека извршување на стручни работи на шуми се дозволува замо на шуми во приватна сопственост, а тоа провлекува и промена на членовите во постојниот закон кој го регулира лиценцирањето. 

Дополнително, ова измена и дополнување (член 21) предвидува и мала техничка корекција на членот 97-б став (2) каде зборовите “Владата на Република Македонија-Комисија за решавање на управна постапка во втор степен од областа на земјоделството, шумарството, водостопанството и ветеринарството и во спроведување на постапката за доделување на концесии од оваа област“ се заменуваат со зборовите “Државната комисија за одлучување во управна постапка и постапка од работен однос во втор степен“ поради усогласување на текстот на законот со новоформираната комисија и нејзиниот назив.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА:

Со дополнувањето на Законот за шумите, ќе се овозможи форум и мандат да се усвојат заеднички оперативни постапки, да подготват и спроведат заеднички стандарди и да се вклучат во сите аспекти на управувањето со пожари на конзистентен и кооперативен начин.

Од финансиски аспект, нема да се предизвикуваат дополнителни фискални ипликации. Имено, со цел овозможување да во наредната Програмата за проширена репродукција на шумите за 2013 година, а и наредните години, меѓу другите работи кои тековно се финансираат во шумарството се предвидува од вкупно расположивите средства кои ќе се определат со Буџетот на Република Македонија за соодветната година, Министерството за земјоделство, шумарство и водостопанство да може, освен другите мерки предвидени со член 96 од постојниот Законот за шумите, да може, преку донесување на член 3 од овој предлог-закон, и додавање на нови алинеи во членот 96, да се даде можност да се финансираат активностите како што се “изготвување на  инструкциите, протоколите, плановите, материјалите за обука и насоки од областа на управувањето со пожари, како и за подигнување на јавната свест преку објавување кампањи, печатење материјали, техничко одржување и хостирање на веб страницата за кампањата за јавна свест итн., и за вршење на работите од член 40-ѓ на овој предлог-закон“.

Дополнително, имајќи во предвид фактот дека административно-техничките работи за потребите на Комитетот и работните групи ќе ги вршат вработените во Министерството за земјоделство, шумарство и водостопанство, секако ќе предизвика да во наредната фаза, при процеот на донесување на овој закон, да се спроведе активност за адаптација на Секторот за шумарство и ловство при Министерството за земјоделство, шумарство и водостопанство во однос на систематизацијата на работните места и реструктуирање на одделенијата, а и зајакнување на капацитетите на истата, се со цел успешно и ефективно спроведување на новите активности предвидени со овој предлог закон. 

Дополнително, ова измена и дополнување (член 4) предвидува и мала техничка корекција на членот 97-б став (2) каде зборовите “Владата на Република Македонија-Комисија за решавање на управна постапка во втор степен од областа на земјоделството, шумарството, водостопанството и ветеринарството и во спроведување на постапката за доделување на концесии од оваа област“ се заменуваат со зборовите “Државната комисија за одлучување во управна постапка и постапка од работен однос во втор степен“ поради усогласување на текстот на законот со новоформираната комисија и нејзиниот назив.

ИЗВОД ОД ОДРЕДБИТЕ НА 

ЗАКОНОТ ЗА ШУМИТЕ ШТО СЕ ИЗМЕНУВААТ И ДОПОЛНУВААТ

ЗАКОН ЗА ШУМИТЕ

 („Службен весник на Република Македонија“ бр.64/2009, 24/2011, 53/2011 и 25/2013 )
(консолидиран текст - работна верзија)

Дефиниции

Член 12

Одделни поими употребени во овој закон го имаат следното значење: 

1. Биолошка разновидност е севкупност на живите организми како составен дел на екосистемите, а ја вклучува разновидноста внатре во видовите, меѓу видовите, како и разновидноста на екосистемите. Компоненети на биолошка разновидност се видови на растенија, габи и животни со нивните живеалишта, нивниот генетски материјал и екосистемите; 

2. Генофонд е целокупното количество на наследен материјал во одредена популација; 

3. Горна граница (ивица-раб) на шума е линијата која што со верткалната проекција ја формираат крошните на крајните стебла во највисокиот височински појас (зона) на шумата;

4 Деградирана шума е шума која во значителна мера го изгубила квалитетот и способноста за прираст заради неповолно влијание на биотски, абиотски и антропогени фактори; 

5. Долна граница (ивица-раб) на шума е линијата која што со верткалната проекција ја формираат крошните на првите стебла во најнискиот височински појас (зона) на шумата; 

6. Екосистем е еколошки систем на организација кој претставува комплексно, структурно-функционално единство на живата и неживата природа;

7. Енклава, односно полуенклава е земјиште опкружено со земјиште од друг облик на сопственост или земјиште кое подлабоко навлегува во земјиштето на друг сопственик, односно корисник. Под енклава или полуенклава нема да се смета земјиште поголемо од 5 ха;

8. Етат е планирано количество дрвна маса за користење според посебните планови за стопанисување со шумите; 

9. Заштита на шумите е систем на мерки и активности кои се спроведуваат со цел да се обезбеди опстанок на шумата, зачувување на здравствената состојба и виталност на шумите од противправно присвојување и користење, бесправни сечи, пожари, растителни болести и штетници, напасување на добиток, желадење, противправно собирање на други шумски производи и други оштетувања; 

10. Интегрирано управување е управување со просторот и природните. ресурси (шуми, вода, минерални суровини, дивеч, туризам, други шумски производи итн.) од страна на еден субјект;

11. Копачење на шумите е отстранување на целата шумска вегетација за пренамена на шумското земјиште; 

12. Корисници на шуми се правни лица, односно јавните претпријатија и/или стопански субјекти кои со овој или друг закон стекнале право на користење на државните шуми;

13. Користење на шумите е сеча на дрвја и производство на шумски сортименти, користење на отпадот од сеча, други шумски производи (шумски плодови, лековити растенија или нивни делови, печурки, лишаи, мов, семе, смола, камен и друго), промет на дрво и други шумски производи, како и користење на шумите за туризам, лов и рекреација; 

14. Лиценцирање за извршување на стручни работи во шумарството е постапка во овластена државна институција, во посебна постапка потврдува дека правното и физичкото лице ги исполнуваат стручните квалификации за извршување на работите во шумарството;
15. Мониторинг е систем на постојано следење и анализа на целосната состојба на шумските екосистеми, а особено на нивната виталност, здравствена состојба и биолошка разновидност поради превземање на превентивни мерки и заштита; 

16. Насад е дел од шума која според видовите на дрва, структурата, начинот и формата на одгледување се разликува од својата околина и бара посебни одгледувачки мерки;

17. Нега на шумите опфаќа одгледувачки мерки која се спроведува во шумските насади од моментот на настанување па до времето на обновителна сеча; 

18. Обнова на шума е процес на настанување/основање на нови млади шуми на местото на постојните шуми по природен пат или вештачки подигнати шуми; 

19. Одгледување на шумите е одржување, нега, обнова, мелиорација и реконструкција на шуми и шикари, замена на видови дрвја, збогатување на шумите со повредни видови дрвја и пошумување на голини и ерозивни земјишта;

20. Одржливо стопанисување подразбира стопанисување и користење на шумите и шумското земјиште на начин и во обем (степен) со кои се одржуваат нивниот биодиверзитет, продуктивноста, способноста за регенерација, виталноста и нивниот потенцијал за исполнување, сега и во иднина, на релевантните еколошки, економски и социјални функции на локално, национално и глобално ниво, односно на начин кој не предизвикува оштетување на други екосистеми;

21. Подигнување на шуми, во смисла на овој закон, е пошумување на необраснато шумско земјиште, подигнување на насади од одредени дрвни видови и заштитни појаси на нови површини, како и нега на новоподигнатите шуми до првиот проред; 

22. Пасиште е земјоделско земјиште кое што во најголем обем е обраснато со тревна и зелјаста вегетација и првенствено се користи за исхрана на дивеч и напасување на добиток; 

23. Провиниенција е географско потекло на одреден вид; 

24. Производни функции на шумите се производството на дрвната маса и другите шумски производи; 

25. Проценка на влијанието на животната средина е превентивна мерка на заштита на животната средина основана врз изработка на студија спроведена со консултации и со учество на јавноста и анализа на алтернативни мерки со цел да се соберат податоци и да се предвидат одредени штетни влијанија врз животот и здравјето на луѓето, флората и фауната, земјиштето, водата, воздух, климата и пределот, материјалните и културните добра и заемното влијание на овие причинители, како и утврдување и предлагање на мерки со кои се спречуваат, намалуваат или отстрануваат овие штетни влијанија; 

26. Пустошење на шумите се работи извршени спротивно на прописите со кои се ослабува производната сила на шумското земјиште со што се доведува во опасност трајноста на шумското производство, одгледувањето на шумите на тоа земјиште или се загрозува опстанокот на шумата и нивните општокорисни функции (сеча во поголем обем која би значела копачење на шумите, пребирна сеча од појак интензитет, подбелување на стеблата, секоја активност која може да предизвика закоравување, измивање/ерозија на земјиштето); 

27. Реинтродукција е повторно внесување на одреден растителен или животински вид во одредено подрачје; 

28. Санитарни сечи со кои од шумата се отстрануваат оштетените, заболените, сувите стебла со цел спречување на понатамошно ширење на штетното влијание; 

29. Стопанисување со шумите е планирање, организација, раководење и контрола на сите дејности во шумарството (одгледување, заштита и користење); 

30. Стручно советодавни работи се давање на стручни совети, давање на упатства и други стручни и образовни услуги од страна на шумарските стручнаци на сопствениците на шумите; 

31. Стручни работи во областа на шумарството се работи поврзани со извршување на ознаката за сеча и планирање на шумите, заштита и одржување на шумите и биодиверзитетот во шумите, одгледување на шумите, користење на шумите, изградба на шумски комуникации и советувања на сопствениците на шумите; 

31-а. Трајна пренамена на шумско земјиште e пренамена на шумско земјиште за
периодот во кој се вршат работите предвидени во членот 14 на овој закон;
32. Управување со шумите е стратешко планирање, организација и извршување на управни работи, мониторинг и надзор во шумарството; 

33. Чиста сеча означува отстранување на сите или скоро сите дрвја на површината чие растојание на рабовите помеѓу останатиот насад е поголем од две висини на средно стебло од насадот; 

34. Шумарство е наука, вештина и практика на одржливо стопанисување со шуми и други природни ресурси кои се наоѓат во шума и на шумско земјиште; 

35. Шумска инфраструктура се објекти во шума, шумски патишта, патеки за привлекување, други дотурни патишта и друга инфраструктура која е наменета за стопанисување со шумите; 

36. Шумска ливада е шумско земјиште коешто е обраснато со тревна и зелјаста вегетација и првенствено се користи за косење и производство на семе и исхрана на дивеч; 

37. Шумски отпад/отпад после сеча се делови од стеблото кои остануваат во шума по сеча како неупотребени за понатамошно производство, освен деловите на стеблата и гранките со дијаметар над 7 см кои не претставуваат шумски отпад; 

38. Шумски патишта се патишта во кои се вклучени и другите патни инфраструктури кои се долж нивните правци кои се првенствено наменети за одгледување и користење на шумите; 

39. Шумски влеќи/патишта за привлекување е секундарна патна мрежа наменета за привлекување на дрвните сортименти при користењето на шумите; 

40. Шумски ред е состојба во шумата која обезбедува услови за нејзино одржување, обновување и унапредување на шумите, посебно: заштита од пожари, растителни болести и штетници, заштита на земјиштето под шума од настанување и развивање на ерозивни процеси поради сеча или отстранување на дрвата од шума и заштита на подмладокот; 

41. Шумски производи се сите производи од дрво во шума и на шумско земјиште, вклучувајќи шумски дрвја и грмушки и сите нивни делови, и тоа: биомаса на целата шумска вегетација, репродуктивните органи на сите дрвенести, грмушести и зелјести растенија (цвет, плод, семе), иглици и листови, гранчиња, кора и корења;
 
41-а. Други шумски производи се производи од биолошко и минерално потекло во шума и на шумско земјиште, и тоа: мов и лишаи, папрат, треви, цвеќе, лековити ароматични, јадливи и индустриски растенија, други растенија и нивни делови (корења, кора, листови, плодови, патолошки израстоци, полупаразитски и паразитски растенија), габи, смола, шишарки, сокови од растенијата, листинец, трева за сено од шумски ливади и голини, дивеч и други диви животни кои живеат во шума, тресет и хумус, песок и камен;
42. Шумски жиг-означувач е печат за означување на стебла за сеча и посечена дрвна маса-дрвни сортименти; 

43. Шумски сортименти се видови дрвни производи во шума (огревно дрво, целулозно дрво, ситно техничко дрво и техничко дрво); 

44. Шумскостопанска единица е дел од шумска област која по правило ја сочинува просторната целина од шума и шумско земјиште, а опфаќа цел шумски комплекс или само еден негов дел и 

45. Шумско земјиште e земјиште на кое има шума или кое поради своите природни својства е најповолно за одгледување на шума, како и земјиште на кое се наоѓаат објекти наменети за стопанисување со шумите. 

Посебни планови за стопанисување со шумите

Член 29

(1) Стопанисувањето со шумите во шумскостопанските единици се врши во согласност со посебни планови за стопанисување со шумите (во натамошниот текст: посебни планови).
(2) Врз основа на општиот план за стопанисување со шумите корисникот донесува посебни планови за стопанисување со шумите за секоја шумскостопанска единица.
(3) Посебните планови се донесуваат за сите шуми освен за шумите во приватна сопственост чија површина е под 100 ха.
(4) Посебниот план ги разработува општите услови пропишани со општиот план за стопанисување со шумите во Република Македонија, ги анализира спроведените мерки на стопанисување, ги утврдува плановите за стопанисување по вид и обем на работите, времето и начинот на спроведување и ги утврдува вредностите на шумите. Составен дел на планот е деталниот попис на шумите и шумското земјиште во состав на шумскостопанската единица усогласен со катастарската евиденција.
(5) Корисникот на државните шуми донесува посебен план со важност од десет години, по претходна добиена согласност од органите на државната управа надлежни за работите од областа на шумарството и одбраната.
(6) Субјектите задолжени за управување со заштитените подрачја се должни во плановите за управување со заштитените подрачја, во делот кој се однесува за шумските екосистеми да ги вградат елементите од содржината на посебниот план за стопанисување со шумите утврден согласно со прописите од ставот (11) на овој член.
(7) Сопствениците на приватни шуми кои поседуваат шума со површина над 100 ха или ќе се здружат на ниво на една или повеќе катастарски општини, донесуваат посебен план со важност од десет години.
(8) Сопствениците на приватни шуми за кои нема изработено посебен план или програма за стопанисување со шумите, стопанисуваат според критериуми за стопанисување со шумите во приватна сопственост.
(9) Критериумите за стопанисување со шумите во приватна сопственост се форма на одгледување, квалитет на насадите, претходно извршени работи, обем на сеча, вид на сеча, вид на работите за одржување, унапредување на шумите, лица кои можат да ги извршуваат и роковите за нивно извршување.
(10) Средствата за изработка и рецензија на посебните планови за стопанисување со шумите ги обезбедува сопственикот, односно корисникот на шумата.
(11) Министерот кој раководи со органот на државната управа надлежен за работите од областа на шумарството донесува поблизок пропис за:
- содржината на посебните планови за стопанисување со шумите со стопанска намена и заштитна намена, како и начинот на нивната изработка, донесување и одобрување,
- содржината на посебните планови за одгледување и заштита на шумите во заштитените подрачја, начинот на нивната изработка, донесување и одобрување,
- содржината на посебниот план за стопанисување со шумите во приватна сопственост над 100 ха, начинот на нивната изработка, донесување и одобрување и
- критериумите од ставот (9) на овој член за стопанисување со шумите во приватна сопственост за кои не се изработува посебен план или програма.“
Евидентирање на работите

Член 39

(1) Извршените работи на заштита, одгледување и користење на шумите мораат да се евидентираат во посебните планови и програми и во изведбените планови најдоцна до 1 март во тековната за претходната година.

(2) Покрај евиденцијата во посебните планови за извршените работи од ставот (1) на овој член, субјектите што стопанисуват со шумите, се должни да водат и месечен извештај во посебни образци (сеча, дотур и превоз), посебно за секоја шумскостопанска единица.

(3) Месечните извештаи се со трајна вредност и се приложуваат кон посебните планови за стопанисување со шуми.

(4) Формата, содржината и начинот на пополнување на месечни извештаи од ставот (2) на овој член ги пропишува министерот кој раководи со органот на државната управа надлежен за работите од областа на шумарството.

Ознака за сеча

Член 62

(1) Сеча во шума се врши само по претходна ознака за сеча. 

(2) Под ознака за сеча во смисла на став (1) на овој член се подразбира: 

- одбирање и означување на стебла за сеча и евидентирање на дрвната маса при стеблимичната сеча и 

- обележување на површината и евидентирање на дрвната маса при површинска чиста сеча. 

(3) Стеблимична сеча е поединечна сеча на одбрани стебла. 

(4) Површинска чиста сеча е сеча на сите стебла во одделот, односно пододделот. 

(5) Ознака за сеча се врши согласно предвидената сеча утврдена во посебните планови и програми. 

(6) Ознака при стеблимична сеча се врши до 30 септември во тековната за наредната година и тоа во обем од најмногу 80% од предвидената дрвна маса. Остатокот од дрвната маса дополнително се означува после извршената сеча според претходната ознака. При дополнителната ознака се означуваат и се евидентираат сите неозначени стебла кои се оштетени при сечата.
7) Видот на ознаката за сеча и начинот на вршење на означувањето за сеча ги пропишува министерот кој раководи со органот на државната управа надлежен за работите од областа на шумарството.
Вршење на ознака за сеча

Член 63

(1) Ознака за сеча (стеблимична и површинска чиста сеча) во државна и во приватна шума, како и на ретки видови на дрвја, на поединечни или група на шумски дрвја на површини надвор од шума, врши лице кое има лиценца за вршење на стручни работи во шума.
(2) Лицето од ставот (1) на овој член добива чекан за ознака и жигосување од органот на државната управа надлежен за работите од областа на шумарството.
(3) За вршење ознака за сеча согласно со ставот (1) на овој член средства обезбедува сопственикот, односно корисникот на шумата.
(4) За издадениот чекан за ознака и жигосување, лицето од ставот (2) на овој член плаќа надоместок во висина од стварно направените трошоци потребни за негово издавање.
(5) За издадените чекани за ознака и жигосување од ставот (2) на овој член, органот на државната управа надлежен за работите од областа на шумарството води евиденција во регистар на издадени чекани за ознака и жигосување.
Известување за извршената ознака за сеча

Член 64

(1) Субјектите кои стопанисуваат со шумите без оглед на нивната намена должни за извршената ознака за сеча да го известат шумарскиот инспектор рок од 15 дена од денот на завршувањето на означувањето.
(2) Не може да се врши сеча ако ознаката не е извршена на целата површина пододделот, односно одделот и ако не е извршен преглед на ознаката шумарскиот инспектор.
Сеча во државна шума од страна на физички лица

Член 66

 
(1) Забрането е вршење на сеча во државна шума од страна на физички лица заради препродажба.
(2) По исклучок на ставот (1) од овој член е дозволено вршење на сеча во државна нискостеблена шума од страна на физички лица заради обезбедување на сопствени потреби.
(3) Сечата во државна шума заради обезбедување на сопствени потреби се врши по претходно поднесено барање од физичкото лице до субјекотот кој стопанисува со шумата.
(4) За извршената сеча од ставот (2) на овој член физичките лица плаќаат надоместок врз основа на издадена дозвола за сеча, согласно со важечкиот ценовник на субјектот кој стопанисува со шумите.
(5) За исечената дрвна маса од ставот (2) на овој член субјектот кој стопанисува со шумите води евиденција во посебен образец.
(6) Количината на дрвна маса за задоволување на сопствени потреби не смее да надминува повеќе од 15 метри кубни за една календарска година.
(7) Начинот на обезбедување за сопствени потреби со огревно дрво на физички лица од државна шума, формата и содржината на образецот од ставот (5) на овој член ги пропишува министерот кој раководи со органот на државната управа надлежен за работите од областа на шумарството.
Одобрение за сеча во шуми во приватна сопственост
Член 67

(1) Сеча во шума во приватна сопственост се врши со одобрение за сеча.
(2) Одобрение за сеча во шума во приватна сопственост издаваат лицата од членот 97 став (1) на овој закон, по барање на сопственикот на шумата.
(3) За издадените одобренија за сеча лицата од ставот (2) на овој член се должни да доставуваат извештај до органот на државната управа надлежен за работите од областа на шумарството еднаш месечно.
(4) Одобрение за сеча во приватна шума која е сопственост на повеќе сосопственици, може да се издаде само врз основа на заедничко барање од сите сосопственици.
(5) Поединец кој е сосопственик на шума во смисла на ставот (4) од овој член може да добие одобрение за сеча само со согласност од другите сосопственици.
(6) Со одобрението од ставот (2) на овој член се утврдуваат дрвната маса за сеча и мерките за обновување, одгледување и заштита на шумите, како и рокот за нивно извршување.
(7) Средства за извршување на мерките од ставот (6) на овој член се обезбедуваат од сопственикот на шумата и Буџетот на Република Македонија.
(8) Одобрението за сеча издадено на име на сопственикот на шумата не може да се отстапува на друго лице.
(9) Жалба против актот за издавање на одобрение за сеча, сопственикот на шумата може да поднесе до министерот кој раководи со органот на државната управа надлежен за работите од областа на шумарството.
(10) Видот на сеча и содржината на образците за барање за сеча, одобрение за сеча и евиденција на сечата за површини помали од 100 ха кои се во приватна сопственост, како и формата и содржината на образецот за сеча, ги пропишува министерот кој раководи со органот на државната управа надлежен за работите од областа на шумарството.
Жигосување и издавање испратница

Член 69

(1) Исеченото дрво во шума, како и надвор од шумата (освен дрво од овошни стебла на земјоделско земјиште), без оглед во чија сопственост е, треба да е жигосано и снабдено со испратница кога се превезува или пренесува од местото на сеча или од место до место.
(2) Производи од дрво (дрвен јаглен, рачки, прачки, колци и друго), не можат да се пренесуваат или превезуваат, ако не се снабдени со испратница.
(3) Испратницата од ставот (1) на овој член за шумите во приватна сопственост ја издаваат лицата од членот 97 став (1) на овој закон се издава за секое превозно, односно преносно средство на местото на утовар и важи за денот и часот за кој е издадена и не може да се отстапува на друго лице.
(4) Испратниците за исечено дрво во државна и приватна сопственост ги издава органот на државната управа надлежна за работите од областа на шумарството.
(5) Правно лице кое врши промет на дрво е должно да има испратница од субјектот кој стопанисува со шумите, а за пуштање во натамошен промет на дрвото да има снабдено испратници издадени од органот на државната управа надлежна за работите од областа на шумарството.
(6) За издадените и заверени испратници од ставовите (4) и (5) на овој член, органот на државната управа надлежен за работите од областа на шумарството води евиденција во регистар на издадени и оверени испратници.
(7) Жигосувањето на исечената дрвна маса го врши лице кое поседува лиценца за вршење на стручни работи во шумарството.
(8) Правните и физичките лица кои вршат промет со дрво се должни на купувачот да му издадат испратница која содржи вид на дрво, сортимент, количество, ден и час на превезувањето и точна адреса на истоварот.
(9) Испратницата од ставот (1) на овој член при превезувањето, односно пренесувањето на дрвото превозникот, односно преносникот е должен да ја носи со себе.
(10) Жигосување и издавање на испратница се врши само за дрво исечено според одредбите на овој закон.
(11) Исеченото дрво ако се превезува или пренесува без испратница или ако не е жигосано се смета за бесправно исечено во шума.
(12) Складирано дрво кое не е жигосано и за кое нема испратница согласно со ставот (1) од овој член, односно документ согласно со ставот (6) од овој член се смета за бесправно исечено во шума.
(13) За издадените испратници, субјектите кои стопанисуваат со шумите и правните лица кои вршат промет на дрво плаќаат надоместок во висина од стварно направените трошоци потребни за нивно издавање.
(14) Видот и начинот на жигосување, начинот на издавање на испратница, пуштање во промет на исечено дрво, формата и содржината на регистарот на издадени и заверени испратници, формата и содржината на испратниците, формата и содржината на барањето за издавање на испратница и висината на надоместокот за издадени испратници ги пропишува министерот кој раководи со органот на државната управа надлежен за работите од областа на шумарството.
Забрана за откуп, преработка и промет на дрво

Член 70

Забранет е откуп, преработка и промет на дрво кое не е жигосано и снабдено со испратница. 

Користење на средствата од проширената репродукција

Член 96

Средствата за проширена репродукција на шумите се користат според годишна програма што ја донесува Владата особено за:
- пошумување на голини и ерозивни земјишта;
- мелиорација на деградирани шуми и шикари;
- отстранување на последиците од шумски пожари на површина над 50 ха во рамките на една шумскостопанска единица преку вештачка обнова;
- нега на шумски култури и на пренаменети природно пошумени површини;
- превентивна заштита на шумите и шумските култури;
- сузбивање на растителни болести и штетници во шуми и шумски култури и на површини во кои е извршена мелиорација на деградирани шуми и шикари и
- обезбедување на шумско семе и саден материјал.
X. ИЗВРШУВАЊЕ НА СТРУЧНИТЕ РАБОТИ ВО ШУМАРСТВОТО

Лиценци за извршување на стручни работи во шумарството

Член 97

(1) Стручните работи во шумарството можат да ги вршат правни и физички лица кои поседуваат лиценца за изведувачи на стручните работи од областа на шумарството.
(2) Лиценци за извршување на стручни работи во шумарството се издаваат за следниве работи:
- изготвување на плански документи од членот 28 на овој закон,
- изготвување на проектна документација за изградба и одржување на шумски патишта,
- извршување на работи за собирање и доработка на шумско семе и производство на шумски и декоративен саден материјал,
- извршување на работи кои се однесуваат на заштита на шумите од биотски и абиотски фактори,
- извршување на работи кои се однесуваат на одгледување на шумите и ознака за сеча и
- извршување на работи кои се однесуваат на користење на други шумски производи.
(3) Правното лице за да поседува лиценца за изведувач на стручните работи од областа на шумарството треба да е регистрирано во трговскиот регистар при Централниот регистар на Република Македонија за вршење на работи од областа на шумарството и да има вработено најмалку едно лице со високо образование од шумарска насока и со најмалку две години работно искуство во областа на шумарството.
(4) Физичко лице за да поседува лиценца за изведувач на стручните работи од областа на шумарството треба да е со високо образование од шумарска насока и со најмалку две години работно искуство во областа на шумарството.
Начин на издавање на лиценца
Член 97-а
(1) Лиценца за вршење на стручни работи во шумарството се издава врз основа на поднесено барање до органот на државната управа надлежен за работите од областа на шумарството.
(2) Кон барањето од ставот (1) на овој член правното лице поднесува:
- документ дека е регистрирано во Централниот регистар на Република Македонија за изведување стручни работи од областа на шумарството,
- податоци за минималниот број на вработени со лиценца,
- документ за поседување на опрема потребна за изведување на стручни работи од областа за која се бара лиценцата и
- потврда за платен надоместок за барање на лиценца.
(3) Кон барањето од ставот (1) на овој член физичкото лице поднесува:
- документ дека е регистриран во Централниот регистар на Република Македонија за изведување стручни работи од областа на шумарството,
- документ за стручна оспособеност (успешно завршена обука) и за времето поминато во оспособувањето,
- копија од лична карта,
- уверение за завршено соодветно образование и
- потврда за платен надоместок за барањето за лиценца.
(4) Постапката за издавање на лиценци од членот 97 на овој закон ја спроведува Комисија за издавање на лиценци (во натамошниот текст: Комисијата) која ја формира министерот кој раководи со органот на државната управа надлежен за работите од областа на шумарството.
(5) Комисијата се состои од пет члена и секретар.
(6) Членови на Комисијата се докажани шумарски стручњаци во одделни области во шумарската практика со најмалку пет години практично работно искуство и најмалку високо образование од областа на шумарството - шумарска насока.
(7) По доставеното барање и приложените документи Комисијата ја проверува комплетноста на барањето и доставената документација и доколку истото е комплетно во рок од 30 дена од денот на доставувањето изготвува предлог за издавање на лиценца.
(8) Доколку Комисијата утврди дека барањето за издавање на лиценца е некомплетно, за тоа писмено го известува барателот, кој во рок од седум дена од денот на добивањето на известувањето треба да го комплетира барањето, а во спротивно барањето се одбива.
(9) Комисијата за својата работа има право на паричен надоместок чија висина треба да е во рамките на реално направените трошоци потребни за работа на Комисијата.
(10) Висината на надоместокот за работа во Комисијата ја пропишува министерот кој раководи со органот на државната управа надлежен за работите од областа на шумарството.
Издавање, промена и одземање на лиценцата
Член 97-б
(1) Врз основа на предлогот на Комисијата, министерот кој раководи со органот на државната управа надлежен за работите од областа на шумарството донесува решение за издавање на лиценца, односно решение врз основа на кое барањето се одбива.
(2) Против решението со кое се одбива барањето за издавање на лиценца може да се изјави жалба во рок од осум дена до Владата на Република Македонија-Комисија за решавање на управна постапка во втор степен од областа на земјоделството, шумарството, водостопанството и ветеринарството и во спроведување на постапката за доделување на концесии од оваа област.
(3) За добивање на лиценцата од членот 97 став (1) на овој закон правните и физичките лица плаќаат надоместок.
(4) Висината на надоместокот од ставот (3) на овој член ја утврдува министерот кој раководи со органот на државната управа надлежен за работите од областа на шумарсвтото, врз основа на реално направените трошоци за нејзиното издавање во поглед на изготвување на потребниот материјал, печатење, копирање и за работењето на Комисијата.
(5) За издадените и одземените лиценци органот на државната управа надлежен за работите од областа на шумарството, води Регистар на лиценци за вршење на стручни работи во шумарството.
(6) Лиценците од членот 97 став (1) на овој закон не смеат да се пренесуваат на друго правно и физичко лице.
(7) Лиценцата се издава трајно.
(8) Правното и физичкото лице кои имаат лиценца се должни за секоја промена да го известат органот на државната управа надлежен за работите од областа на шумарството во рок од 30 дена од денот на настанатата промена.
(9) Лиценцата се одзема доколку се утврди дека правното или физичкото лице:
- се откаже од правото на вршење на стручни работи од областа на шумарството,
- трајно ја загуби способноста за вршење на стручни работи од областа на шумарството,
- биде лишен од деловна способност за вршење на стручни работи од областа на шумарството,
- правосилно е осуден за кривично дело безусловна казна затвор од најмалку шест месеци или ако му е изречена мерка на безбедност забрана на вршење на стручни работи од областа на шумарството и
- за секоја настаната промена не достави известување.
(10) Правното или физичкото лице на кое му е одземена лиценцата нема право во рок од пет година да поднесе барање за издавање на нова лиценца.
(11) Формата, содржината и начинот на водење на барањето за издавање на лиценцата, формата и содржината на образецот на лиценцата и формата, содржината и начинот на водење на Регистарот од ставот (5) на овој член ги пропишува министерот кој раководи со органот на државната управа надлежен за работите од областа на шумарството.

XI. НАДЗОР И КОНТРОЛА

Вршење надзор
Член 98
(1) Надзор над спроведувањето на одредбите на овој закон и на прописите донесени врз основа на него го врши органот на државната управа надлежен за работите од областа на шумарството.
(2) Работите на инспекцискиот надзор ги вршат државни инспектори за шумарство.
(3) Надзор и контрола на прометот - продажбата на дрвото, како и на другите шумски производи врши државниот пазарен инспекторат.
XII. ПРЕКРШОЧНИ ОДРЕДБИ

Прекршоци за правно лице

Член 101

(1) Глоба во износ од 25.000 до 30.000 евра во денарска противвредност ќе му се изрече за прекршок на правно лице, доколку:
1) врши активности спротивно на предвидувањата со членот 13 став (1) од овој закон;
2) не го заврши копачењето кое е одобрено на површината за друга намена во рок од две години од започнувањето со копачењето (член14 став (1));
3) врши или овозможи копачење или чиста сеча спротивно од одредбите на членот 14 став (1) точки 1) и 6) од овој закон;
4) не го пошуми земјиштето (член 15 став (3));
5) не ги изврши обвските во определиот временски период согласно со членот 22 став (1) од овој закон;
6) одгледувањето на шумите (биолошка обнова) не ги врши според посебните планови (членови 29 став (1), 43 и 50);
7) врши користење на шума за која не е донесен посебен план, односно програма (членови 29 и 30);
8) во законскиот рок не донесе посебен план за секоја шумскостопанска единица (член 29 став (2));
9) не донесе посебен план за стопанисување со шумите со посебна намена (член 29 став (5));
10) со шумите и шумското земјиште стопанисува спротивно од одобрените посебни планови и програми за стопанисување (членови 29 став (1) и 30 став (1));
11) не донесе програма за стопанисување со шумите согласно со членот 30 став (1) од овој закон;
12) веднаш не престане со спроведување на мерките од посебниот план или програмите и не изврши изменување и дополнување (член 34);
13) не ги поднесе на одобрување посебните планови и програми во определениот рок согласно со членот 35 став (1) од овој закон;
14) извршува работи спротивно на прописите од членот 35 став (5) на овој закон;
15) не обезбеди чување на плановите согласно со членот 36 ставови (2) и (4) од овој закон;
16) во шума и на шумско земјиште гради или овозможи градење на објекти спротивно од одредбите на членот 46 став (1) од овој закон;
17) врши сеча на шума без претходна ознака за сеча (член 62 став (1));
18) ознаката за стеблимична сеча и за површинска сеча дозволи да се врши спротивно на одредбите од членот 63 ставови (1) и (2) на овој закон;
19) не постапи согласно со одредбите од членот 64 став (1) на овој закон;
20) изврши пречекорување на сечивиот етат (член 65 став (2));
21) не го извести органот на државната управа надлежен за работите од областа на шумарството за издадените одобренија за сеча од членот 67 став (2) на овој закон;
22) издаде одобрение за сеча спротивно на одредбите од членот 68 на овој закон;
23) врши откуп и преработка на дрво спротивно на одредбите од членот 70 на овој закон;
24) не издвои и не ги води на посебна сметка средствата за проста репродукција согласно со членот 94 став (2) од овој закон;
25) изведува стручни работи спротивно на одредбите од членот 97 ставови (1) и (2) на овој закон и
26) не постапува по донесеното решение не овозможи вршење на надзор или не му ги даде потребните податоци на инспекторот по шумарство согласно со членот 100 од овој закон.
(2) За прекршоците од овој член ќе се изрече глоба во износ од 4.000 до 6.000 евра во денарска противвредност за одговорното лице во правното лице.
(3) Доколку одговорното лице во правното лице прекршоците ги извршило од користољубие или со нивно извршување е предизвикана поголема имотна штета ќе се изрече глоба во износ од 8.000 до 12.000 евра во денарска противвредност.
(4) Покрај изречената глоба во износ од 8.000 до 12.000 евра во денарска противвредност на одговорното лице во правното лице ќе му се изрече посебна прекршочна санкција забрана за вршење на одговорни должности во траење од две до пет години.
Член 102

(1) Глоба во износ од 15.000 до 20.000 евра во денарска противвредност за прекршок ќе му се изрече на правното лице, доколку:
1) не плати надоместок за извршеното копачење согласно со членот 18 од овој
закон;
2) врши сеча на ретки видови дрвја без одобрение (член 19 став (1));
3) не донесе годишен план за стопанисување со шумите согласно со членот 31 од овој закон;
4) не донесе изведбен план согласно со одредбите од членот 32 на овој закон;
5) не ги евидентира извршените работи согласно со членот 39 став (1) од овој закон;
6) не извршува одгледувачки работи согласно со членот 43 од овој закон;
7.) не ги извршува работите согласно со членот 44 од овој закон;
8) не ги изврши работите согласно со членот 45 од овој закон;
9) не ги изврши работите за заштита на шумите согласно со членот 48 ставови (1) и (3) од овој закон;
10) не ги спроведе мерките за заштита согласно со членот 50 од овој закон;
11) врши уништување на белези и знаци во шума и сече стебла на кои се поставени знаци (член 51);
12) дозволи напасување и желадење во шума надвор од определените места (член 52 ставови (1) и (4));
13) пали отворен оган во шума и шумско земјиште спротивно на членот 54 став (1) од овој закон;
14) дозволи подигнување на варници и жежници за дрвен јаглен и слични објекти спротивно на членот 55 став (1) од овој закон;
15) не преземе посебни мерки за заштита на шумите од пожари согласно со членот 56 став (1) од овој закон;
16) работите кои ги изведува се спротивни на одредбите од членот 58 ставови (1) и (2) на овој закон и не воведат шумски ред;
17) ги загадува шумите со депонирање на отпаден материјал и не ги спречи дејствијата со кои се врши загадување согласно со членот 59 ставови (1) и (4) од овој закон;
18) изврши ознака за сеча спротивно на предвидувањата на посебните планови и програми (член 62 став (5));
19) не изврши ознака за стеблимична сеча спротивно на членот 62 став (6) од овој закон;
20) не изврши ознака согласно со одредбите од членот 64 став (2) на овој закон;
21) дозволи на физичко лице вршење на сеча во државна шума спротивно на членот 66 став (1) од овој закон;
22) врши жигосување и издава испратница спротивно на одредбите од членот 69 на овој закон;
23) врши извоз спротивно на одредбите од членот 71 став (1) на овој закон;
24) собира, користи или дозволи собирање спротивно на членот 72 од овој закон;
25) гради шумски патишта без проектна документација (член 74 став (4));
26) не води евиденција и не достави податоци во определениот рок (член 80 став (2)) и
27) не издвои и не уплати средства за проширена репродукција согласно со членот 95 ставови (3) и (4) од овој закон.
(2) За прекршок од ставот 1 точки од 1 до 27 на овој член ќе се изрече глоба во износ од 3.000 до 5.000 евра во денарска противвредност за одговорното лице во правното лице.
(3) Доколку одговорното лице во правното лице прекршоците ги извршило од користољубие или со нивно извршување е предизвикана поголема имотна штета ќе се изрече глоба во износ од 6.000 до 10.000 евра во денарска противвредност.
(4) Покрај изречената глоба во износ од 6.000 до 10.000 евра во денарска противвредност на одговорното лице во правното лице ќе му се изрече посебна прекршочна санкција забрана за вршење на одговорни должности во траење од две до пет години.
Член 103

(1) Глоба во износ од 12.000 до 15.000 евра во денарска противвредност за прекршок ќе му се изрече на правното лице, доколку:
1) врши сеча спротивно на членот 42 став (1) од овој закон;
2) не презема мерки согласно со членот 47 став (2) од овој закон;
3) не определи делови од шума за премин на добиток согласно со членот 52 став (5) од овој закон;
4) ознаката ја врши спротивно на членот 62 став (7) од овој закон;
5) не води евиденција на исечената дрвна маса или дозволи да се издаде поголема дрвна маса за сеча (член 66 ставови (5) и (6));
6) претпријатијата што вршат промет со дрво на купувачот не му издадат соодветен документ (член 69 став (8));
7) не води евиденција за користење на другите шумски производи согласно со членот 72 став (4) од овој закон;
8) не ги одржува и не води евиденција на шумските патишта (член 75 став (2));
9) користи шумски патишта спротивно на условите предвидени во членот 75 став (3) од овој закон;
10) на сопственикот на земјиштето не му плати надоместок за користење на службеност во согласност со членот 76 став (2) од овој закон и
11) не води евиденција на површините (попис на шумското земјиште и настанатите промени) и не достави известување согласно со членот 77 ставови (1) и (2) од овој закон.
(2) За прекршокот од ставот 1 точки од 1 до 11 на овој член ќе му се изрече глоба во износ од 2.000 до 4.000 евра во денарска противвредност на одговорното лице во правното лице.
(3) Доколку одговорното лице во правното лице прекршоците ги извршува од користољубие или со нивно извршување е предизвикана поголема имотна штета ќе се изрече глоба во износ од 5.000 до 7.000 евра во денарска противвредност.
(4) Покрај изречената глоба во износ од 5.000 до 7.000 евра во денарска противвредност, на одговорното лице во правното лице ќе му се изрече посебна прекршочна санкција забрана за вршење на одговорни должности во траење од две до пет години.
Прекршоци за физичко лице
Член 104

(1) Глоба во износ од 3.500 до 4.000 евра во денарска противвредност ќе му се изрече на физичко лице, доколку:
1) врши дејствија спротивно на членот 13 ставови (1) и (2) од овој закон;

2) врши копачење или чиста сеча спротивно од одредбите на членот 14 став (1) точка 6) од овој закон;
3) врши сеча на ретки видови дрвја без одобрение согласно со членот 19 став (2) од овој закон;
4) не ги изврши обвските во определиот временски период согласно со членот 22 став (1) од овој закон;
5) врши стопанисување со шумите спротивно на членот 29 ставови (7), (8) и (9) од овој закон;
6) гради објекти и изведува други работи во шума спротивно на членот 46 став (1) од овој закон;
7) врши сеча без ознака (член 62 став (1));
8) врши сеча во државна шума спротивно на одредбите од членот 66 ставови (1), (3) и (6) на овој закон;
9) врши сеча без одобрение спротивно на одредбите од членот 67 ставови (1), (3), (4), (5) и (7) на овој закон;
10. не го извести органот на државната управа надлежен за работите од областа на шумарството за издадените одобренија за сеча од членот 67 став (2) на овој закон;
11) пренесува, превезува исечено дрво од место на сеча или од место до место, или складира дрво без да е жигосано или снабдено со испратница или друг документ (член 69);
12. врши откуп и преработка на дрво кое не е жигосано и снабдено со испратница спротивно на членот 70 од овој закон,
13. собира, односно користи без издадена согласност или спротивно на одредбите на поблискиот пропис од членот 72 ставови (3) и (7) на овој закон;
14. не му овозможи на припадникот на шумската полиција да ги извршува неговите овластувања согласно со членот 82 од овој закон;
15. не издвои и не уплати средства за проширена репродукција согласно со членот 95 ставови (3) и (4) од овој закон;
16. изведува стручни работи спротивно на одредбите од членот 97 ставови (1) и (2) на овој закон и
17. не овозможи вршење на надзор или не му ги даде потребните податоци на инспекторот по шумарство согласно со членот 100 од овој закон.
(2) Доколку физичкото лице прекршоците ги извршува од користољубие или со нивно извршување е предизвикана поголема имотна штета ќе се изрече глоба во износ од 5.000 до 8.000 евра во денарска противвредност.
(3) За прекршоците од ставот (1) точки од 1) до 16) на овој член покрај глоба се изрекува и мерка на безбедност одземање на предмети употребени или наменети за извршување на прекршокот, како и безправно присвоените предмети кои настанале со извршување на прекршокот.
Член 105

(1) Глоба во износ од 2.500 до 3.000 евра во денарска противвредност ќе му се изрече на физичко лице, доколку:
1) не плати надоместок за извршеното копачење согласно со членот 18 од овој закон;
2) не донесува посебен план или програма согласно со членовите 29 ставови (7) и (8) и 30 од овој закон;
3) не изврши пошумување на површините предвидени со планот, односно програмите, го отстапи одобрението за сеча на друго лице (членови 29 и ставови (7) и (8) и 30 ставови (1) и (3));
4) изврши сеча на стебла спротивно од членот 42 став (1) на овој закон;
5) не презема мерки согласно со членовите 47 став (2) и 48 став (2) од овој закон;
6) врши напасување и желадење во шума без одобрение (член 52 ставови (1) и (4));
7) пали отворен оган во шума спротивно на членот 54 став (1) од овој закон;
8) изврши ознака за сеча спротивно на предвидувањата на посебните планови и програми (член 62 став (5));
9) не изврши ознака за стеблимична сеча спротивно на членот 62 став (6) од овој закон;
10) изврши ознака спротивно на одредбите од членот 62 став (7) на овој закон;
11) продава или препродава исечено дрво кое потекнува од шума во државна сопственост за кое не поседува соодветна документација (член 66 став (1));
12) не дозволи премин, пренос или превоз, односно туѓи шумски производи на своето земјиште (член 76 став (1)) и
13) не постапат согласно со членот 77 став (2) од овој закон.
(2) Доколку физичкото лице прекршоците ги извршува од користољубие или со нивно извршување е предизвикана поголема имотна штета ќе му се изрече глоба во износ од 4.000 до 6.000 евра во денарска противвредност.
(3) За прекршоците од ставот (1) точки од 1) до 13) на овој член покрај глоба се изрекува и мерка на безбедност одземање на предмети употребени или наменети за извршување на прекршокот, како и безправно присвоените предмети кои настанале со извршување на прекршокот.

